
Зэманым къигъэув къалэнщ

КъБР-м и Iэтащхьэ КIуэкIуэ Казбек хуэ-
защ «Хэкум и зауэлIхэм я унагъуэхэм я 
комитетым» и лэжьакIуэхэм. 

КЪЭБЭРДЕЙ-Балъкъэрым илъэситI хъуауэ 
щолажьэ «Хэкум и зауэлIхэм я унагъуэхэм я 
комитет» цIыхубэ зэгухьэныгъэр. Ар къы-
щы зэрагъэпэща махуэм ирихьэлIэу, коми-
тетым и лэжьакIуэхэм яхуэзащ республи-
кэм и Iэтащхьэр. ЗэIущIэм кърихьэлIащ зэ-
гухьэныгъэм и унафэщI, дзэ Iуэху хэхам хэ-
кIуэда офицерым и щхьэгъусэ Ореховэ 
Каринэ, дзэ Iуэху хэхам фэбжьышхуэ щызы-
гъуэта ветеран, унафэщIым и къуэдзэ Мату 
Мурат, зи щхьэгъусэхэр дзэ Iуэху хэхам 
щыIэхэу «Къарур зыхэлъыр пэжырщ» щIы-
налъэ зэщIэхъееныгъэм и президент Ме-
щеряковэ Ксениерэ КъуэщIысокъуэ Ренэрэ. 

 Комитетым адрей цIыхубэ зэгухьэны-
гъэхэм я гъусэу дзэ Iуэху хэхам хэтхэм я уна-
гъуэхэм зыщIагъакъуэ, зауэлIхэмрэ уна-
гъуэхэмрэ зэлъэIэсынымкIэ щхьэпэ мэхъу, 
псапэхуэщIэ хьэпшыпхэр зэхуахьэс, хэ-
купсэ, волонтёр лэжьыгъэхэр ирагъэкIуэкI, 
тыншу узыпхымыплъыф хъархэр зэIуащэ, 

щIытIым къыщагъэщхьэпэ шэху уэзды-
гъэхэр ящI, ахэр дзэ Iуэху хэхар щекIуэкI 
щIыпIэхэм нагъэс. 

 ЗэIущIэм хэтахэр тепсэлъыхьащ щIына-
лъэм щылажьэ комитетым и къудамэмрэ 
республикэм и гъэзэщIакIуэ органхэмрэ 
зэрызэдэлажьэ щIыкIэм, «Хэкур зыхъу-
мэхэр» фондыр къазэрыдэIэпыкъум. Коми-
тетым хэтхэр тепсэлъыхьыжащ зэфIагъэкIа 
лэжьыгъэм: цIыхуи 128-рэ я щхьэ IуэхукIэ 
ирагъэблэгъащ, лъэIу 3000-р зэпкърахащ, 
псапэхуэщIэ хьэпшыпу тонн 12-м нэс дзэ 
Iуэху хэхар щекIуэкI щIыпIэхэм ирагъэшащ, 
Курскэ областым щыпсэухэм ядэIэпыкъуащ 
Лэскэн щIыпIэ администрацэм и гъусэу 

 КIуэкIуэ Казбек и гугъу ищIащ зэгъусэу 
дяпэкIи зэрызэдэлэжьэнум, илъэсыщIэ зы-
гъэпсэхугъуэхэм ирихьэлIэу дзэ Iуэху хэхам 
хэтхэм я сабийхэм зэрызыщIагъэкъуэнур 
къыхигъэщащ. ЩIыналъэм и Iэтащхьэм ко-
митетым хэтхэм фIыщIэ яхуищIащ я пщэ 
къыдэхуа лэжьыгъэр жэуаплыныгъэ хэлъу 
зэрагъэзащIэм, къэралми абы щыпсэухэми 
я дежкIи а Iуэхум мыхьэнэшхуэ зэриIэр 
жиIащ. 

КъБР-м и Iэтащхьэ 
 КIуэ кIуэ Казбек зригъэлъэ-
гъуащ ФIагъ лъагэ зиIэ 
 ме ди цинэ технологиехэм-
кIэ рес публикэ центрымрэ 
(ВМП) Къудамэ куэду зэхэт 
республикэ сабий кли никэ 
центрымрэ ще кIуэкI зэгъэ-
пэщыжы ны гъэ хэр здынэ-
сар.

ФIАГЪ лъагэ зиIэ меди-
цинэ технологиехэмкIэ рес-
публикэ центрым и зы къу-
дамэу щыт Кардиодиспан-
серым и унэм щылэжьэнущ 
лъынтхуэ узыфэхэм щеIэзэ 
къудамэ. НэхъапэкIэ мыбы 
зэ гъэпэщыжыныгъэхэр щра-  
гъэкIуэкIащ операцэхэр 
 щащI, сымаджэхэр япэу зэ-
кIуалIэ къудамэхэм, лифтыр 
щIэкIэ яхъуэжащ. Реанима-
цэм щIагъэуващ монитор 
станцэ лъэщ, абы и фIы-
гъэкIэ сымаджэм и щы-
тыкIэм зэпымыууэ укIэлъып-
лъыфынущ. Апхуэдэу Iуэху-
щIапIэр къызэрагъэпэщащ 
стресс-эхокардиографкIэ, 
ягъэIэпхъуэ рентген-аппа-
раткIэ, ангиографкIэ, томог-
рафкIэ. Иджыпсту унэм и 
щIыбыр зыхуей хуагъазэ, 
унащхьэр, щхьэгъубжэхэр 
зэрахъуэкIыну я мурадщ, 
блынхэр ягъэбыдэнущ хуа-
бэр зыIыгъ иджырей псэ уа-
лъапхъэ хэмкIэ. Лэжьыгъэ-

Къэбэрдей-Балъкъэр Республикэм
экономикэ зыужьыныгъэмкIэ и министрым теухуауэ

2. Мы Указым къару егъуэт абы Iэ щыщIэздза махуэм щегъэжьауэ. 

ЗауэлIхэмрэ абыхэм я
унагъуэхэмрэ ядоIэпыкъу

хэр ирагъэкIуэкI «Узынша-
гъэр хъумэн» лъэпкъ проек-              
тым хыхьэу, апхуэдэуи 
республикэ бюджетым къы-        
хэкI, абы щымыщ мылъку-
хэмкIэ.

Гулъытэ зыхуащI проект-
хэм ящыщ зыщ сабий 7680-
рэ зэпха, Щоджэным и цIэр 
зезыхьэ уэрамым тет полик-
линикэр. «КъуэкIыпIэ» хьэб-
лэм зэрызиужьым тещIы-
хьауэ а бжыгъэми хэхъуэну-
щи, IуэхущIапIэр абы хуэ-
щIауэ ягъэхьэзыр, зы 
жэщ-махуэм къриубыдэу са-
бий 500-м щыдэIэпыкъуфы-
нущ. ЦIыхухэм япэ меди-
цинэ дэIэпыкъуныгъэ щрат 
IуэхущIапIэхэр къэгъэщIэ-
рэщIэжын программэмкIэ 
поликлиникэр сыт и лъэны-

къуэкIи зыхуей хуэзэу зэра-
гъэпэщыж. Абы Iэмал къа-
ритынущ, Головком и цIэр 
зезыхьэ уэрамым тет япэ са-
бий поликлиникэм и лэжьы-
гъэр зэрызэтеублам хуэдэу, 
цIыкIухэм фIагъ  лъагэ зиIэ 
медицинэ Iуэхутхьэбзэхэр 
хуащIэну. IуэхущIапIэр щы-
лажьэхэми къекIуалIэхэми я 
тыншыпIэм хуэщIауэ щыты-
нущ.

- Ухуэныгъэ-зэгъэпэщы-
жы  ныгъэ лэжьыгъэхэр зэ-
фIэкIмэ, медицинэ IуэхущIа-
пIэхэм къепха щIыналъэхэр 
зэIузэпэщ тщIынущ, - жиIащ 
КIуэкIуэ Казбек, жыгхэмрэ 
чыцэхэмрэ хэсэнымкIэ лэ-
жьыгъэхэр щрагъэкIуэкI 
щIы пIэхэр щызригъэлъа-
гъум. 

Ухуэныгъэ-зэгъэпэщыжыныгъэ
лэжьыгъэхэр къепщытэ

Къэбэрдей-Балъкъэр 
Рес публикэм и Iэтащхьэм 
«Анэм и щIыхь» дамыгъэ 
лъа пIэхэр яритыжащ 
бзылъ хугъэ быныфIэхэм. 
Апхуэдэ гулъытэ лъагъэ-
сащ Жабоевэ Замирэ – 
быни 6, КIэщт Аксанэ - бы-
ни 5, Пщыкъуэ Мадинэ - 
быни 5, Нэзрэн ФатIимэ - 
быни 5, Этезовэ Танзиля 
- быни 5, Антоновэ Еленэ - 
быни 6, Къаныкъуэ Раметэ 
- быни 5, Этезовэ ФатIимэт 
- быни 5, Кочетковэ Иринэ - 
быни 6, КъалакIуэ Заремэ 
- быни 5, Деваевэ Маринэ - 
быни 5, Шыкъ Иринэ - бы-
ни 8, Зыхьэ Мадинэ - быни 
5, КIуащ Джульеттэ - бын 
11, Вындыжь Марят - быни 
6, Шыгъэлыгъуэ Иринэ - 
быни 6, Щомахуэ ФатIимэ - 
быни 6, Мэкъуауэ Санят - 
быни 5, Айтэч Маринэ - бы-
ни 7, Гепаловэ Еленэ - быни 
7. Ка менномост щыщ 
 КIуащхэ я унагъуэм, бын 11 
къыщыхъум, автомоби-
лым и сертификати ира-
тащ. 

IЭТАЩХЬЭМ Анэм и ма-
хуэмкIэ бзылъхугъэхэм ще-
хъуэхъум жиIащ: «Псом 
япэу захуэзгъэзэну сыхуейщ 
дзэ Iуэху хэхам лIыгъэ 
яхэлъу хэт ди щIалэхэм я 
анэ хэмрэ сабий куэд зиIэ 
анэхэмрэ. Дэтхэнэ зыми 
фIы щIэ ин фхузощI. Сэ 
сызэреплъымкIэ, бын куэд 
къыщыхъу унагъуэхэрщ абы 
и лъапIэныгъэр нэхъыфIу 

зыхэзыщIэри, зэхущы ты-
кIэм рэ зэкъуэты ны гъэмкIэ 
нэхъ щапхъэри. Анэм махуэ 
къэс зэфIих  къалэнхэр ма-
щIэкъым, абы папщIэ си 
щхьэр лъахъшэу фхузо-
гъэщхъ. 

Iэтащхьэм къызэхуэсахэм 
ягу къигъэкIыжащ унагъуэ-
хэм ядэIэпыкъуным, псом 
хуэ мыдэу бынунагъуэш хуэ-
хэм зыщIагъэкъуэным, къэ-
ралым гулъытэ хэха зэры-

хуищIыр. Псалъэм къыдэ-
кIуэу жыпIэмэ, мы гъэм 
«Уна гъуэ» лъэпкъ проек-
тыщIэмкIэ, сабий къалъ хуа-
гъащIэм деж щыщIэдзауэ 
зи ныбжьыр илъэс 17 хъум 
нэс ахъшэ ират, быну-
нагъэш хуэу къалъытэр сыт 
хуэдэми къэралым и дэнэ 
щIыналъи щызэхуэдэу 
ягъэу ващ. Иджыблагъэ бы н-
унагъуэшхуэхэм ехьэлIауэ 
2036 гъэм нэс Урысей Феде-

рацэм щызекIуэну дэIэпы-
къуныгъэхэр зэрыт дэфтэр 
ягъэхьэзыращ. Абы хохьэ 
сабий куэд къыщыхъу уна-
гъуэхэм зэрадэIэпыкъунур, 
хуэгъэкIуатэ хэлъу ипотекэ 
щIыхуэр зэрыратыну хабзэ-
хэр, псэупIэ къызэращэху-
фыну Iэмалхэр. Феде раль-
нэ дэIэпыкуъныгъэм нэ-
мыщI, Къэбэрдей-Балъ-
къэрым и цIыхухэм 
зэ ры защIигъакъуэ Iуэхухэр 

иублащ мы гъэм. Псалъэм 
папщIэ, бынунагъуэшхуэхэм 
я псэупIэр ирагъэфIэкIуэн 
папщIэ ирату щыта сом мин 
250-р мин 500-м нагъэсащ, 
фокIадэм и 1-м щегъэжьа-
уэ, сабий садым ират пщIэр 
щхьэщахащ сабий куэд 
 зы пI хэм. 

«Унагъуэхэр зэIузэпэщу 
псэун папщIэщ гъащIэм и 
лъэныкъуэ куэдым щызы-
Iэрыдгъэхьэ ехъулIэныгъэ-
хэр зыхуэгъэпсар. Абы те-
щIыхьауэ доухуэ школхэр, 
сабий садхэр, поликлини-
кэхэр, спорт, щэнхабзэ унэ-
хэр, сабийм и зэфIэкIым 
зыщ рагъэужь центрхэр. 
ДяпэкIи ди къарур етхьэлIэ-
нущ Къэбэрдей-Балъкъэ-
рым ис унагъуэхэм сабий 
нэхъыбэ къихъуэным тезы-
гъэгушхуэ дэIэпыкъуны-
гъэм, абыхэм я зэфIэкIыр 
щыхагъэхъуэн, къыщагъэ-
сэ бэпын Iэмалхэм зедгъэуб-
гъуным, щхьэж хузэфIэкIым 
нэхъри зригъэужьу, цIыху 
насыпыфIэу, зэпIэзэрыту 
лъэ быдэкIэ гъащIэм хэувэн 
папщIэ. Апхуэдэуи быныфI 
зыгъасэ унагъуэхэм я Iу лы-
джыр нэхъри къэтIэтынущ», - 
жиIащ КIуэкIуэ Казбек. 

ЗэIущIэм хэтащ КъБР-м и 
Парламентым и УнафэщI 
Его ровэ Татьянэ, Прави-
тельст вэм и Iэтащхьэ Мусу-
ков Алий, федеральнэ ин-
спектор нэхъыщхьэ Василь-
ченкэ Дмитрий, щIына-
лъэхэмрэ къалэхэмрэ я 
Iэ тащхьэхэр. 

КъБР-м и Iэтащхьэмрэ Правительствэмрэ я пресс-IуэхущIапIэм къызэритамкIэ

КъБР-м и Парламентым иджыбла-
гъэ «Правительствэм хухах сы-
хьэтым» хыхьэу щытепсэлъыхьащ 
Къэбэрдей-Балъкъэрым бжыгъэр 
зи лъабжьэ экономикэ зыужьыны-
гъэр зыхуэдэм. 

РЕСПУБЛИКЭМ и хабзэубзыху 
Iуэху щIапIэм и УнафэщI Егоровэ Та-
тьянэ жиIащ къаIэта Iуэхур КъБР-м и 
Iэтащхьэм Парламентым Зэрызыхуи-
гъэзам къыщигъэлъэгъуахэм зэра-
щыщыр.

- Нобэ дызытепсэлъыхьым и мы-
хьэнэр зэрыиным и мызакъуэу, икIи 
гъэщIэгъуэнщ, сыту жыпIэмэ бжыгъэ 
экономикэм елъытащ хьэрычэт 
Iуэхур, егъэджэныгъэр, узыншагъэр 
хъумэныр, къэрал ухуэкIэр, цIыхухэр 
зэрыщIэныр зэрефIэкIуэну Iэма-
лыщIэхэр, - къыхигъэщащ Егоровэм. 
- Урысейм и Президент Путин Влади-
мир зэрыжиIащи, нобэрей зэманым 
IэнатIэ псори купщIафIэу лэжьэныр 
епхащ технологиехэр къызэрыдгъэ-
сэбэпым. Апхуэдэ IэмалкIэ зэпыщIа 
мэхъу жылагъуэри, хьэрычэ ты щIэ-
хэри, къэралри. Урысейм иджыпсту 
щагъэхьэзыр «Къэралым и бжыгъэ 
Iэмалхэм зэрызрагъэхъуэжынумрэ 
эко номикэмрэ» зыфIаща лъэпкъ 
IуэхущIэр. Къыхэгъэщыпхъэщ, «Бжы-
гъэ экономикэ» лъэпкъ проектыр мы 
зэманым зэрагъэзащIэ щIыкIэм 
мызэ-мытIэу КъБР-м и Парламентым 
и Президиумыр зэредэIуар. Мы 
лэжьыгъэм кърикIуауэ долъагъу Iэна-
тIэ куэдым я дэфтэрхэмрэ хъыбар-
хэмрэ технологиехэмкIэ зэIэпахыф 
зэрыхъуар, интернетыр псоми хуиту 
къызэрагъэсэбэпыр, къэрал Iуэху-
тхьэбзэхэр электроннэ IэмалкIэ цIыху-
хэм къазэрыIэрыхьэр. НэгъуэщIу жы-

пIэмэ, технологиехэр зылъэмыIэса Iэ-
натIэ республикэм иIэкъым. 

ИрагъэкIуэкI лэжьыгъэм, зэфIа-
гъэкIам, я мурадхэм теухуауэ зэIу-
щIэм къыщыпсэлъащ КъБР-м бжы-
гъэ зыужьыныгъэмкIэ, связымрэ 
цIыху бэ коммуникацэхэмкIэ и ми-
нистр Бозий Аскер. 

Къэрал IуэхущIапIэхэм я лэжьы-
гъэм бжыгъэ Iэмалхэр къызэрыща-
гъэсэбэпым къыщытеувыIэм, къэпсэ-
лъам къыхигъэщащ 2024 гъэм и 
ещанэ мазищым и кIэм Къэбэрде й-
Балъкъэрым япэ увыпIэр КИФЩI-м 
зэрыщиIыгъыр, къэралым 23-нэу 
зэрыщыщытыр. 

Республикэм мы зэманым щолэжь 
дэфтэрхэр зы Iэмалым тету зэрагъэ-
хьэзыр, зэрызэIэпах щIыкIэм. Минис-
терствэм абы щIыналъэм и IуэхущIа-
пIэ 300-м щIигъу пищIащ. Мыгувэу 
щIыналъэм и кIэм щынагъэсынущ 
зыуэ щыт интер нет-зыхуэгъэзапIэр 
къызэIуахыным пыщIа лэжьыгъэр. 

КъБР-м Бжыгъэ зыужьыныгъэмкIэ, 
связымрэ цIыхубэ коммуникацэхэм-
кIэ и министерствэм республикэм 
Ухуэныгъэмрэ псэупIэ IэнатIэмкIэ и 
министерствэм и гъусэу ягъэхьэзы-
ращ хъыбарыщIэхэм зэрелэжь жып-
хъэ. Ар къэкIуэну зэманым сэбэп хуэ-
хъунущ ухуэныгъэм арэзы зэрытехъуэ 
дэфтэрхэмрэ нэгъуэщIхэмрэ щраткIэ. 

Министрым жиIащ хъыбарегъащIэ 
технологиехэм епхауэ IэщIагъэлIхэр 
зэрагъэхьэзыр лэжьыгъэр республи-
кэм зэрыщызэтеублар. КIуэ пэтми 
апхуэдэ IэщIагъэлIхэм къахохъуэ. Мы 
зэманым сабий мин 50-м щIигъу 
 хуоджэ «информатика» дерсым, зэ-
хьэзэхуэхэр йокIуэкI школакIуэхэр тех-
нологиехэм драгъэхьэхыным хуэгъэ-
зауэ. 

Бозий Аскер тепсэлъыхьащ зи гугъ 
ящI IэнатIэм зрагъэужьын мурадкIэ 
Налшык къалэм щаухуэну технологие 
паркым и проектым зэрелэжьми. Ар 
яухуэн щIадзэнущ IуэхущIапIэм 
мылъ ку хэзылъхьэнум зэгурыIуэны-
гъэ иращIылIа нэужь. А зэгурыIуэны-
гъэр 2024 гъэм и кIэм зэфIагъэкIыну 
траухуэ. 

Связым епхауэ Къэбэрдей-Балъ-
къэрым IуэхущIапIэ 14 щыIэщ, дэт-
хэнэми министерствэр ядолажьэ.

ЗэIущIэм щхьэхуэу къыщытеувыIащ 
республикэм и автомобиль гъуэгухэм 
связыр къыщиубыду щIыным епха 
Iуэхухэми. 

Егоровэ Татьянэ къиIэтащ интер-
нет-щIэпхъаджагъэхэр зэралэжь 
щIы кIэм пэщIэтыным епха гугъуехь-
хэр. Абы зэрыжиIамкIэ, технологиехэм  
зрагъэужьыху, ахэр къагъэсэбэпу 
щIэпхъаджагъэхэр зылэжьхэм зэран 
зэрыхъуну IэмалыщIэхэр къызэра-
гупсысыр. Апхуэдэхэм я «хъым» йо-
хуэ сыт хуэдэ ныбжьым ити IэщIагъэ 
зэхуэмыдэ зиIи. КъБР-м и Парламен-
тым и УнафэщIым къыхигъэщащ а 
гугъуехьым къэрал IэнатIэхэр зэ-
гъусэу Iэмал имыIэу зэрелэжьып-
хъэр. «Сыт хуэдэ лэжьыгъэ екIуэкIрэ 
цIыху хэм я хуитыныгъэхэр абы и лъэ-
ныкъуэкIэ хъума хъун папщIэ»? - 
щIэупщIащ ар.

Министрыр арэзы техъуащ а Iуэху-
гъуэм гулъытэ хэха, шэч хэмылъу, 
зэрыхуэ щIыпхъэм. «ЩIэпхъаджагъэ 
ялэжьым и бжыгъэм хохъуэ, нэ-
хъыбэр цIыхухэм я мылъкур Iэмал 
зэмылIэужьыгъуэхэмкIэ фIадыгъуу 
ара къым, атIэ ахэр апхуэдизкIэ 
ягъэщ хьэрыуэри, езыхэр арэзыуэ 
ират. Кибершынагъуэншагъэм цIыхур 
хуэдгъэсэн хуейщ, апхуэдэ къа-

щымыщIын щхьэкIэ. Абы и лъэны-
къуэкIэ ди IуэхущIапIэр КъБР-м и 
МВД-м долажьэ, социальнэ сетхэм-
кIэ, телевиденэмкIэ, хъыбарегъащIэ 
IэнатIэхэмкIэ сэбэп зыпылъ хъыбар-
хэм жылагъуэр хэзыгъэгъуазэ нэтын-
хэр къыдот», - жиIащ Бозийм.

Егоровэ Татьянэ дыщIигъуащ рес-
публикэм и еджапIэхэм IэщIагъэлIхэр 
зэрыщагъэхьэзырым хагъэхъуэным, 
апхуэдэхэр къэрал IуэхущIапIэхэм 
 къешэлIэным, нэгъуэщIхэми гулъытэ 
хуащIын зэрыхуейр. 

КъБР-м и Парламентым и комитет-
хэм я унафэщIхэмрэ къуэдзэхэмрэ - 
Емуз Нинэ, Iэпщэ Заур, Безгодькэ 
Владимир, Щхьэгъэпсо Сэфарбий 
сымэ - тепсэлъыхьащ IT паркым и му-
рад нэхъыщхьэу щытынум, техноло-
гиехэм епха IэщIагъэлIхэм ящыщу 
сыт хуэдизым республикэр хущыщIэ-
ми, апхуэдэ IэнатIэ Iутхэм я улахуэр 
зыхуэдэм, социальнэ сетхэм зэры-
зыщыпхъумэнум, нэгъуэщI куэдми 
епха Iуэхугъуэхэм. 

КъБР-м и Парламентым Промыш-
ленностымкIэ, транспортымкIэ, свя-
зымрэ гъуэгу IэнатIэмкIэ и комитетым 
и унафэщI Къалмыкъ Марат къыхи-
гъэщащ мы зэманым щIыналъэ 
куэдым я IэщIагъэлI пажэхэр цIыхум 
пэIэщIэу зэрылажьэр къэлъытауэ, 
абыхэм яIэрыхьэфын хуэдэу, респуб-
ликэм и щIыпIэ псоми зэхуэдэу моби-
льнэ связымрэ интернетымрэ яIэн 
зэрыхуейр. 

Къищы нэмыщIауэ, зэIущIэм щы-
хэплъащ «Транспорт налогым теу-
хуауэ» КъБР-м и Законым и Iыхьэ 
6-нэ, 7-нэхэм зэхъуэкIыныгъэхэр хэлъ-
хьэным и IуэхукIэ», «Налогыр тыншу 
зэрагъэбелджылым ехьэлIауэ» жып-
хъэ хэхар Къэбэрдей-Балъкъэрым 
къыщыгъэсэбэпыным теухуауэ», 
«ЦIы хухэр ягъэджэгуу ахъшэ къэзы-
лэжь IуэхущIапIэхэм я налогым и 
IуэхукIэ» КъБР-м и Законым и Iыхьэ 
2-м зэхъуэкIыныгъэхэр хэлъхьэным 
теу хуауэ», «Налог зыт цIыху 
щхьэхуэхэм – хьэрычэтыщIэхэм - на-
лог зэрыхуагъэув щIыкIэм теухуауэ» 
КъБР-м и законым и Iыхьэ 3-м зэ-
хъуэкIыныгъэхэр хэлъхьэным ехьэлIа-
уэ» республикэ законхэм я проектхэм. 

ЗэIущIэм щытепсэлъыхьащ къэра-
лым цIыхухэм зэрызащIигъакъуэм, 
псы щIэгъэлъадэкIэ щIыхэр къызэ-
рыщызэрагъэпэщым, гупсысэр зы-
гъэутхъуэ компьютер джэгукIэхэр 
зэрагъэмащIэнум, УФ-м Администра-
тивнэ хабзэхэр къызэпемыгъэуды-
нымкIэ и Кодексымрэ Лэжьыгъэ ко-
дексымрэ зэхъуэкIыныгъэхэр хэлъхьэ-
ным теухуауэ федеральнэ хабзэхэм я 
проектхэм. 

Депутатхэр арэзы техъуащ КъБР-м 
и Парламентым и ЩIыхь тхылъ 
егъэджэныгъэм и лэжьакIуэ зыб-
жанэм зэрыратынум. 

КъБР-м и Парламентым и
 пресс-IуэхущIапIэ.

Бжыгъэхэр

Фэеплъ

ПцIым  лъакъуэ  щIэткъым.
Лъэпкъ Iущыгъэ:

Зыгъэхьэзырар
ЩХЬЭЩЭМЫЩI Изэщ.

Дунейм 
щыхъыбархэр

Адыгэ къэрал универси-
тетым иджыблагъэ щра-
гъэкIуэкIащ адыгэ усакIуэ, 
тхакIуэ Кърымызэ Жанэ и 
тхыгъэхэм хуэгъэпса лъэп-
къыбэ зэпеуэм щытекIуа-
хэр щызэхаша пшыхь гуа-
пэ. Къэбэрдей-Балъкъэр 
рес публикэм къыбгъэдэ-
кIыу абы щытхъу тхылъ, 
саугъэт зэхуэмыдэхэмкIэ 
къы щыха гъэ щхьэ ху кIа-
хэм рэ къэпщытакIуэ гу-
пым хэта, усакIуэ, «Нур» 
журналым и редактор нэ-
хъыщхьэ Аброкъуэ Бел-
лэрэ «Адыгэ псалъэ» газе-
тым и хьэщIэщым къед-
гъэблэгъащ. Къищынэ-
мыщIауэ, зэпеуэм и 
къэп щытакIуэ гупым и 
унафэщI, сабий тхакIуэ 
КIу рэшын Лейлэ эфир зан-
щIэкIэ ди зэхуэсым хэтащ, 
дяпэкIэ ялэжьынуми къыт-
хутепсэлъыхьащ.

МЫ гъэм зэпеуэм щы-
текIуахэмрэ саугъэт щхьэ-
хуэкIэ къыхагъэщахэмрэ 
ящыщщ культурологие щIэ-
ныгъэхэмкIэ кандидат, фи-
лолог, искусствовед, зэдзэ-
кIакIуэ Къурашэ Артур. Абы 
етIуанэ увыпIэр къыхуа гъэ-
фэщащ «Откуда взялся 
 Леонардо» Iуэтэжым пап-
щIэ. Нарт IуэрыIуатэм те-
щIыхьа комиксхэр зи Iэда-
къэ къыщIэкIа сурэтыщI Мы-
сачэ Мурат саугъэткIэ ха Iэ-
тыкIащ, и сурэтхэр зэпеуэм 
къигъэува Iуэхугъуэ нэ-
хъыщхьэм къимытIасэми, 
ахэр гукъинэу, щэнхабзэм и 
хэлъхьэныгъэшхуэу къэп-
щы такIуэ гупым къалъы-
тати. Жанэ Кърымызэ и 
 унагъуэм къыхигъэщхьэху-
кIащ Налшык къалэ щыщ 
Щауэ Мадинэ и Iуэтэжхэр, 
икIи зэпеуэм «Зыми 
емыщхь» и лIэужьыгъуэм 
хиубыдэу фIыщIэ тхылърэ 
саугъэтрэ къыхуагъэфэ-
щащ.

«Псалъэ» лIэужьыгъуэм-
кIэ КIурашын Лейлэ и уна-
гъуэм къыбгъэдэкIыу сау-
гъэтыр зылъысари КъБР-м 
щыщщ - Тэтэр ФатIимэ. Абы 
усэ зыбжанэ зэпеуэм ири-
гъэхьат щIыуэпсымрэ псэу-
щхьэхэмрэ ятеухуауэ. 

«Шууей Хасэ» Iуэтэжымрэ 
абы хуищIа сурэтхэм пап -
щIэ гулъытэ къыхуащIащ 
Къудей Софият. «Нэхъыщ-
хьэ дыдэм теухуа хъыба-
риблыр» зытха Тхьэгъэпсо 
ФатIимэт, «Жыгым къехуэ-
ха» эссер зи Iэдакъэ къы-
щIэ кIа ХьэIупщэ Ислъам, 
«Адыгэм и щакIуэ хабзэм» 
тетхыхьа ГукIэ-Маремкъул 
Марианэ, «Адыгэ псалъэ» 
газетым и корреспондент, 
тхакIуэ Фырэ-Къаныкъуэ 
 Анфисэ мы гъэм зэпеуэм 
щигъэлъэгъуа «Адыгэ мам-
люкхэр» зыфIища Iуэтэжым 
папщIэ фIыщIэ тхылъхэм -
кIэ ягъэлъэпIащ. 

- Иджыпсту щIэныгъэмрэ 
техникэмрэ я зыужьыгъуэ 
дыдэщи, лъэпкъ Iуэхур да-
пIытIэнкIэ шынагъуэ щыIэщ. 
Ди бзэмрэ хабзэмрэ тхъу-
мэжынымрэ къытщIэхъуэ 
щIэблэм ахэр яхэтлъхьэ-
нымрэ нэхъ Iуэхушхуэ къыт-
пэщылъкъым, ар къэплъы-
тэмэ. ИкIи лъэпкъым зезы-
гъэужь сыт хуэдэ Iуэхури уа-
сэншэу къызолъытэ. Си 
гуапэ дыдэу сыхэлэжьы-
хьащ мы зэпеуэм, ар зэры-
щыIэм сыщыгуфIыкIащ, 

Урысей Федерацэм уней IуэхущIапIэхэр щызыгъэлажьэхэр          
цIыху мелуани 4,22-рэ мэхъу, абы щыщу мелуан 1,75-р цIыхубзщ 
зейр, икIи а бжыгъэм илъэс къэс къыхэхъуэ зэпытщ, къыщыха-
гъэщащ МСП Корпорацием иджыблагъэ иригъэкIуэкIа къэп-
щытэныгъэ хэм. Абы нэмыщI, налог хэзых IэнатIэхэм я щхьэ 
хуэлэжьэжу зыщрагъэтхащ цIыхубз мелуани 4,96-м е апхуэдэ 
хьэрычэтыщIэхэм я процент 44,5-рэ ар мэхъу. 

«ДЫЗЭРЫТ илъэсым зэрыщIидзэрэ уней IуэхущIапIэу мин 317-рэ 
цIыхубзхэм къызэIуахащ. Ахэр нэхъыбэу хэтщ цIыхухэм лэжьапIэ 
 къахуэлъыхъуэным, IуэхущIапIэхэм IэщIагъэлIхэр къахуэгъуэтыным 
(процент 32-м щIигъу), ухуэныгъэхэм (процент 30-м щIигъу), IT-хъыба-
регъащIэ технологием (процент 29-м щIигъу). ЦIыхубзхэм къызэIуаха 
IэнатIэхэр ику иту илъэси 5-рэ мази 9-рэ хъуауэ мэлажьэ, илъэсым къ-
риубыдэуи хэхъуэу яIэр ику иту сом мелуани 5,3-рэщ. ЦIыхухъухэр 
къэбгъэлъагъуэмэ - илъэси 6-рэ мази 3-рэ хъуауэ хэтщ хьэрычэтым, 
 хэхъуэу яIэщ ику иту сом мелуани 7,3-рэ», - жиIащ МСП Корпорацием 
и унафэщI Исаевич Александр. 

Апхуэдэуи абы къыхигъэщащ цIыхубзхэм я уней IуэхущIапIэхэм 
къэрал дэIэпыкъуныгъэхэр нэхъыбэрэ зэрыратыр икIи апхуэдэ Iуэху-
тхьэбзэхэр абыхэм нэхъыбэрэ къызэрагъэсэбэпыр. Абы нэмыщI, 
къэрал дэIэпыкъуныгъэр нэхъ тыншу къыIахын папщIэ узыхуэны-
къуэнухэмкIэ ахэр адрейхэм нэхъ ядогуашэ. Зэрыхабзэу, къэрал дэ-
Iэпыкъуныгъэ зратхэм ящыщу цIыхухъухэр проценти 7 - 10-кIэ нэхъ 
 мащIэщ цIыхубзхэм нэхърэ.

ЦIыхубзхэм ягъэлажьэ уней IуэхущIапIэхэр щынэхъыбэщ социаль-
нэ Iуэхутхьэбзэхэр щыхуащIэхэм (процент 83-рэ), Iуэхутхьэбзэ зэ-
мылIэужьыгъуэхэм ятещIыхьахэм (процент 77-рэ), щыгъын къыщIэ-
гъэкIыным, абы елэжьыным (процент 71-рэ), турагентствэхэм (про-
цент 70), егъэджэныгъэм (процент 69-рэ), бухучётымрэ хабзэмрэ    
(про цент 65-рэ), ветеринарием (процент 60), цIыхухэм лэжьапIэ къа-
хуэлъы хъуэным, IуэхущIапIэхэм IэщIагъэлIхэр къахуэгъуэтыным (про-
цент  59-рэ) пыщIа IэнатIэхэм. 

Я щхьэ хуэлэжьэжыну зезыгъэтхахэр щынэхъыбэщ Iэбжьанэ-лъэб-
жьанэхэр яхуэгъэдэхэным (процент 99-рэ), косметологием (процент 
97-рэ), сабийхэм якIэлъыплъыным (процент 97-рэ), стилистхэмрэ 
щхьэщIэщэхэмрэ (процент 92-рэ), щыгъын дыным (процент 91-рэ) 
хыхьэ IэнатIэхэм. Нэхъ мащIэ дыдэу цIыхубзхэр щылажьэр машинэ 
 къутахэр щызэрагъэпэщыж IуэхущIапIэхэрщ (проценти 3), сантех-
никэм пыщIахэрщ (проценти 4), унэм къыщагъэсэбэп техникэхэр 
 щащIыжхэрщ (проценти 4).

Я ныбжьхэми узэхуеплъыну гъэщIэгъуэнщ. Къапщтэмэ, уней Iуэху-
щIапIэхэр зыгъэлажьэ цIыхубзхэм ящыщу 3-м, я щхьэ хуэлэжьэжы ну 
зезыгъэтхахэм ящыщу 2-м я ныбжьыр илъэси 100-м щIигъуащ. Илъэс 
35-м щIимыгъуахэм ящыщу цIыхубз мин 446-р уней IуэхущIапIэхэм 
хэтщ, мелуани 2,4-р - я щхьэ хуэлэжьэжыну зезыгъэтхахэрщ. 

Къэбэрдей-Балъкъэрыр къэдгъэлъагъуэмэ, уней IуэхущIапIэу мин 
16 республикэм щолажьэри, абыхэм ящыщу мини 6,1-р цIыхубзхэм 
яIыгъщ икIи а бжыгъэм илъэс къэс къыхэхъуэ зэпытщ. Я щхьэ 
хуэлэжьэжыну зезыгъэтхахэм ящыщу мин 42,1-р цIыхубзщ е, псори 
зэхэту къапщтэмэ, абы и процент 53,4-рэ мэхъу ахэр. 

Фигу къэдгъэкIыжынщи, хьэрычэт IэнатIэ мыинымрэ курытымрэ 
къэралым зыщегъэужьыным ехьэлIауэ лажьэ лъэпкъ пэхуэщIэр къы-
хэзылъхьар Урысей Федерацэм и Президент Путин Владимирщ.

ХЬЭЩЫКЪУЕЙ Олег.

сфIэфI дыдэуи Мейкъуапэ 
себлагъэри, саугъэтхэр ща-
тыж пшыхьым сыхэтащ. 
ФIыщIэ яхуэсщIыну сыхуейт 
абы и къызэгъэпэщакIуэ-
хэм, бзэм хуэпэжу ирила-
жьэхэм, ди щэнхабзэр хъу-
мэнымкIэ зи къару щы мыс-
хьыж узэщIакIуэхэм, - жи-
Iащ Къурашэм.

Зэпеуэм и къызэгъэпэ-
щакIуэхэм къагъэув мардэ-
хэм тэмэму зыщыгъэгъуэ-
зэн зэрыхуейр къыхигъэ-
щащ КIурашын Лейлэ.

- Зытетхыхьыну дыхуеяуэ 
дгъэбелджыла Iуэхухэм 
ящыщу ди тхакIуэхэмрэ 
усакIуэхэмрэ къагъэсэбэ -
пар зы щанэрщ. Абыхэм я 
закъуэ мыхъуу, иджыри нэ-
гъуэщI гуэрхэми тетхыхьа-
мэ хъунут, ауэ е жанрым 
щы мыгъуазэу, е зэпеуэм и 
ха бзэ хэр тэмэму ямыджауэ 
 хузогъэфащэ: языныкъуэ-
хэм я IэдакъэщIэкIхэр къы-
хыумыгъэщынкIэ Iэмал 
имы Iэу дахэу, Iэзэу гъэзэ-
щIауэ, ауэ зэпеуэм къи-
мытIасэу къыщIэкIащ. 
«СщIэ ну сыхуейщ» фIэтщат 
мы зи чэзу зэпеуэм. Зи 
 ныбжьыр илъэси 3 - 12 хъу 
сабийхэм папщIэ, къамы-
гупсыса хъыбар жанрым 
ипкъ ит лэжьыгъэхэр къа-
гъэхьын хуеяти, абыкIэ япэ 
увыпIэр яхуэдгуэшащ Къэ-
рэшей-Шэрджэсым щыщ 
усакIуэ Бемырзэ Зурабрэ 
тхакIуэ Щомахуэ Залинэрэ. 
ИпэжыпIэкIи, яхуэфащэу 
къа лэжьащ абыхэм а щIы-
хьыр, къалъэщIыхьэн яхэта-
къым, - къыхигъэщащ абы.

2025 гъэм ирагъэкIуэкIыну 
зэпеуэр зытеухуауэ щыты-
нум щытепсэлъыхьым, КIу-
рашыным жиIащ «ЦIыкIу-
жьей» жыхуиIэу 2022 гъэм 
къаIэта Iуэхугъуэм зэрыпа-
щэнур, илъэси 3 - 5 хъу са-
бийхэм папщIэ тхыгъэхэр 
гъэхьэзырын зэрыхуейр. Гу 
лъытапхъэщ мы зэпеуэм 
щытекIуахэр саугъэткIэ 
ягъэ лъапIэм и закъуэ мы-
хъуу, я IэдакъэщIэкIхэр тхы-
лъым зэрихуэнур. 

- Апхуэдиз цIыху зэчиифIэ 
зэуэ щызэхэпшэм деж укIэ-
лъыплъыну гъэщIэгъуэнщ. 
Ахэр зэпсэлъэну, зэчэнджэ-
щыну, зэрыцIыхуну мэпаб-
гъэ, ауэ апхуэдэ зэфIэкIрэ 
зэ манрэ ямыIэу зэбгро-
кIыж. Зэпеуэм хэлэ жьыхь-
хэр дызэрегупсысымкIэ, ма-

хуищ зэхуэсым тещIыхьауэ 
щытыпхъэщ мы Iуэхур, абы 
хэтынухэр гуп сэхуу зэп сэ-
лъэфын, зэбгъэдэсын пап-
щIэ. ИкIи дя пэкIэ абы де-
лIэлIэну дигу илъщ, адыгэ 
усакIуэхэр, тха кIуэхэр, сурэ-
тыщIхэр зы щIэ сыну хьэ-
щIэщымрэ ахэр зэрыдгъэ-
хьэ щIэну мылъкумкIэ зы-
къытщIэзыгъэ къуэнухэм 
ды лъыхъуэнущ, - жиIащ КIу-
ра шыным. 

Мы гъэм зэпеуэм хэтащ 
КъБР-м, КъШР-м, Адыгэ 
Республикэм, Краснодар 
крайм, Тыркум щыщу цIыху 
60.

- 2023 гъэм едгъэкIуэкIа 
зэпеуэм хэтащ Сирием  
щыщ щIалэ, Адыгэ Рес-
публикэм и къэрал универ-
ситетым щеджэ Абоу Хъус-
син Мухьэммад. Ар щIо-
хъуэпс урысей тхакIуэ хъуну! 
Абы и «Джэду псэлъэрей», 
«Хьэндырабгъуэ шэкъафэ» 
Iуэтэжхэр щIытхъу тхылъкIэ 
ягъэлъэпIауэ щытащ. Гъэ-
щIэгъуэнракъэ, Мухьэммад 
ахэр къызэригупсысар хьэ-
рыпыбзэкIэщ, зэритхар уры-
сыбзэщ, утыку къызэрыра-
хьар адыгэбзэщ. Мис ап-
хуэдэ къару щIэлъщ ди анэ-
дэлъхубзэм! - къыхигъэ щащ 
Лейлэ. 

Ди хьэщIэхэр тепсэлъы-
хьащ Къэбэрдей-Балъкъэр-
ми апхуэдэ зэпеуэ къыщы-
зэгъэпэщын зэрыхуейм. 

- Адыгэ Республикэм щра-
гъэкIуэкIым тетщIыкI мы-
хъуу, нэгъуэщI жыпхъэ гуэ-
рым иту, сабий зэпеуэ къы-
зэдгъэпэщамэ хъунут. Анэ-
дэлъхубзэр мыкIуэдыжын 
папщIэ, къытщIэхъуэ щIэб-
лэм ар яIурыплъхьэн хуейуэ 
аращ. Сабийм и Iэдакъэ-
щIэкIым, щIэныгъэм гулъы-
тэ хуэпщIрэ щытхъу пса-   
лъэ зэхебгъэхмэ, нэхъыбэж 
ищIэ ну хуей мэхъу. Мис ар 
къэдгъэсэбэпмэ, ди Iуэху 
дэкIыну къысщохъу, - жиIащ 
Тхьэгъэпсо ФатIимэт. 

КъэпщытакIуэ гупым хэт 
усакIуэ Аброкъуэ Беллэ зэ-
рыжиIамкIэ, ди къуэш рес-
публикэм щрагъэкIуэкI зэ-
пеуэм и къызэгъэпэща-
кIуэхэм дечэнджэщмэ щхьэ-
пэ хъунущ, икIи, Iэмал 
имы Iэу, апхуэдэ зэпеуэ гуэр 
диIэн зэрыхуейм щыхьэт 
 тохъуэ.

ТАМБИЙ  Гуащэмахуэ. 

Анэдэлъхубзэр
зэрыпхъумэн IэмалЦIыхубзхэмрэ  IэнатIэхэмрэ

Евросоюзыр 
зыгъэгузавэр

Евросоюзым хыхьэ къэ-
ралхэм тепсэлъыхьын щIа-
дзэжащ уней дзэ Iуэху-
щIапIэхэм я зауэлIхэр Ук-
раинэм ягъэкIуэным теу-
хуа Iуэхум. 

«LE MONDE» франджы 
газетым зэритхымкIэ, пса-
лъэмакъыр къыщIаIэты-
жам и щхьэусыгъуэр Трамп 
Дональд США-м и пре-
зидент къулыкъум зэры пэ-
рыхьэрщ. Зэрыхуагъэфа-
щэмкIэ, Америкэм и рес-
публикэ партым къыбгъэ-
дэкIыу хаха президентыр и 
къулыкъум пэрыхьа нэужь, 
а къэралым Украинэм дэ-
Iэпыкъун щигъэтынущ. 
 ЕС-р а Iуэхум зэригъэгуза-
вэм къыхэкIыу, жыджэру 
хэкIыпIэхэр къелъыхъуэ, 
абыхэм ящыщ зыуэ къе-
гъэлъагъуэ я зауэлIхэмкIэ 
дэIэпыкъуэгъу зэрахуэхъу-
нур.

Фигу къэдгъэкIыжынщи, 
Трамп Дональд США-м и 

президент къулыкъум пэ-
рыхьэнущ 2025 гъэм щIы-
шылэм и 20-м. НэхъапэкIэ 
наIуэ къэхъуауэ щытащ 
Трамп Дональд Урысей Фе-
дерацэм и Президент Путин 
Владимир къигъэув щы-
тыкIэхэм тету Украинэм 
зэпсэлъэныгъэхэр дригъэ-
кIуэкIыну зэримурадыр.

Тхыдэ фэеплъхэр 
яхъумэ

Мы махуэхэм Санкт-Пе-
тербург щокIуэкI «Без сро-
ка давности. Ключевая 
точка исторической па-
мяти» фIэщыгъэр зиIэ 
щIэныгъэ зэхыхьэ. УФ-м и 
Президент Путин Влади-
мир зэхыхьэм хэтхэм зэ-
рызахуигъазэм къыщыхи-
гъэщащ а Iуэхум и къызэ-
гъэпэщакIуэхэм мы хьэ-
нэшхуэ зиIэ лэжьыгъэ 
зэрырагъэкIуэкIыр.

«ФИ щIэныгъэ, узэщIа-
кIуэ лэжьыгъэр къэралым и 
тхыдэ фэеплъыр хъумэ-
нымкIэ, щIалэгъуалэр хэ-
купсэу гъэсэнымкIэ икъукIэ 
щхьэпэщ. КъищынэмыщIа-
уэ, абы зэкъуегъэувэ ныбжь 

зэхуэмыдэхэм ит, IэщIагъэ 
зэмылIэужьыгъуэхэм пэ -
рыт цIыхухэр: къэрал къу-
лыкъущIапIэхэм, жылагъуэ 
зэгухьэныгъэхэм, хъыбаре-
гъащIэ IэнатIэхэм я лIы-
кIуэхэр, щIэныгъэлIхэр, 
дэф тэр хъумапIэм и IэщIа-
гъэлIхэр, волонтёрхэр, къэ-
хутакIуэ-лъыхъуакIуэхэр. 
Иджы рей зэхыхьэр адрей-
хэм къащхьэщокI, сыт 
щхьэкIэ жыпIэмэ мыб деж 
утыкум къыщрахьэнущ Хэку 
зауэшхуэм и илъэсхэм со-
вет цIыхубэм лъапсэрыхыр 
къызэрыхуагъэкIуам теухуа-
уэ нэхъапэкIэ къамыгъэ-
нэIуа дэфтэрхэр, нацистхэм 
ялэжьа щIэпхъаджагъэ хьэ-
лъэхэм щыхьэт техъуэ тхы-
лъымпIэхэр», - щыжеIэ Пу-
тин Владимир Кремлым и 
сайтым къралъхьа зэры зы-
хуагъазэм.

Президентым къыхигъэ-
щащ зэIущIэм хэтхэм къэ-
ралым и пщIэр, и щIыхьыр 
зыIэтын лэжьыгъэ куп-
щIафIэ куэд адэкIи зэры-
рагъэкIуэкIынум, илъэс ет-
хуанэ хъуауэ къызэрагъэ-
пэщ Iуэхум унэтIыныгъэ-
щIэхэр зэригъуэтынум шэч 
къызэрытримыхьэр. 

ЩэкIуэгъуэм и 26,
гъубж

Информацэм и дунейпсо 
махуэщ

ВакъащIэм и дунейпсо 
махуэщ

1832 гъэм къызэрагъэпэ-
щащ Урысейм IэщэкIэ Зэ-
щIэузэда и Къарухэм я 
Штаб Нэхъыщхьэм и Дзэ 
академиер.

1941 гъэм къалъхуащ фи-
зико-математикэ щIэны-
гъэхэмкIэ доктор, профес-
сор, ЩIДАА-м и академик 
Къумахуэ Мурадин.

1952 гъэм къалъхуащ 
КъШР-м щIыхь зиIэ и ху-
дожник Хьэгъундокъуэ Му-
хьэмэд.

1962 гъэм къалъхуащ 
«Адыгэ псалъэ» газетым и 
къудамэм и унафэщI, 
 КъБР-м щIыхь зиIэ и журна-
лист Жыласэ Маритэ.

Дунейм и щытыкIэнур
«pogoda.yandex.ru» сай-

тым зэритымкIэ, республи-
кэм уфауэ щыщытынущ.  
Хуабэр махуэм градуси                      

3 - 4, жэщым 1 градус щы-
хъунущ. 

ЩэкIуэгъуэм и 27,
бэрэжьей

Урысей Федерацэм и 
 тенджыз Iуфэ лъэсыры-
кIуэдзэм и махуэщ

1946 гъэм къалъхуащ фи-
зико-математикэ щIэныгъэ-
хэмкIэ доктор, КъБКъУ-м и 
профессор Хьэжы Анато-
лэ.

1951 гъэм къалъхуащ 
 КъБР-м и егъэджэныгъэм-
кIэ щIыхь зиIэ и лэжьакIуэ 
Дадэ Суфэдин.

1957 гъэм къалъхуащ жы-
лагъуэ лэжьакIуэ, Що джэн-
цIыкIу Алий и цIэр зезыхьэ 
фондым и унафэщI Що-
джэнцIыкIу Леонид.

Дунейм и щытыкIэнур
«pogoda.yandex.ru» сай-

тым зэритымкIэ, республи-
кэм уэшх къыщешхынущ. 
Хуабэр махуэм градуси 3 - 4, 
жэщым 1 градус щыхъу-
нущ.

Адыгэ газетым нэхъыбэрэ щы лэ-
жьахэм ящыщ Джэлэс Таужид къы-
зэралъхурэ илъэс 95-рэ ирикъуащ. 
Абы теухуа тхыгъэм, и лэжьэгъу Бе-
къан Чыланий игъэхьэзырауэ щытам, 
сыхуейт зэ дриплъэжыну. 

ГАЗЕТ IэнатIэм Таужид пэрытащ 
илъэс плIыщIым щIигъукIэ. Нартан 
 къуажэм къыщалъхуащ, къыщыхъуащ 
ар. И ныбжьэгъу языныкъуэхэм ещхьу, 
хьэулеиным, Iуэхуншэным дихьэхыртэ-
къым щIалэ цIыкIур. Ар сыт щыгъуи 
плъагъунут и шынэхъыжь Мыхъан е и 
анэ Iуат и гъусэу хадэм илэжьыхьу, 
пщIантIэм щыIэуэлъауэу. Унагъуэ Iуэху-
хэм зэман куэд тригъэкIуэдэн хуей 
 хъуми, ар хъарзынэу еджэрт. 

Зи сабиигъуэр Хэку зауэшхуэм, абы 
иужь зэман хьэлъэм хиубыда Таужид        
и ныбжьыр илъэс пщыкIутI фIэкIа 
 мы хъуауэ ар дагъэтIысхьащ фронтым 
кIуа и шынэхъыжьым и шыгу зэ-
щIэщIам. 

Нэмыцэхэр ди хэкум ирахужа иужь, 
Таужид и ныбжьхэр школым мэкIуэж. 
Сабий щIыкIэ балигъ хьэл-щэн, гуп-
сысэкIэ зиIэ хъуа, еджэнми хуэзэша 
щIа лэхэр абы хъарзынэу ехъулIэрт, 
 кружокхэм жыджэру хэтт. Абыхэм я 
 къуажэгъу нэхъыжьхэу Егъэн Хьэснул, 
Мэрем Хьид сымэ школым и худо-
жественнэ самодеятельностыр икъу -
кIэ фIыуэ къызэрагъэпэщат. Абы и 
лъэр жану хэтт Джэлэсыр – сытми хэ-
загъэрт. Уэрэд жиIэмэ, едаIуэхэр къы-
дихьэхырт, спектакль ягъэувмэ, артист 
дыдэм хуэдэт. 

А зэманым драмэм хэт гупым ягъэу-
ват Акъсырэ Залымхъан и «Дахэна-
гъуэр». Джэримэсу джэгур Таужидт. 
Спектаклыр къуажэ клубым ща-
гъэлъэгъуа иужь, Джэлэсыр «Джэри-
мэс»  хъуащ. Мес Джэримэс, жаIэу 
Iэпэ  хуашийрт ялъэгъуа иужь. Ар 
ящызыгъэгъупщар Тубай Мухьэмэд и 
«ТIэ машэ и бынунагъуэм» Пщыбийуэ 

Сыт  щыгъуи  и  нэгу  зэлъыIухат

щы джэгуа иужьщ. Абы щыгъуэ «Пщы-
бий» хъуат.

Налшык районым художественнэ 
 самодеятельносткIэ узэджэн иIэтэ-
къым. А Iуэхур къызэзыгъэпэщыну зи 
къалэнхэм гу лъатат Джэлэсым и зэ-
фIэкIым. Ягу къокI щIалэр райиспол-
комым щэнхабзэмкIэ и къудамэм лэ-
жьакIуэу яшэну. ИкIи къащтэри, щIалэ-
гъуалэм ядэлэжьэн къалэныр и пщэ 
иралъхьэ. 

ФIыуэ илъэгъуа Iуэхум Таужид куууэ 
хопщIэ. Иджы адрей къуажэхэми нэ-
сын, абыхэми лэжьыгъэр къыщиIэтын 
хуей мэхъу. Ар гугъут жыпIэныр ма-
щIэщ. Райисполкомым транспорт иIэ-
тэкъым, гъуэгупщIэ ахъшэ къуитыртэ-
къым, ауэ ткIийуэ жэуап пIихырт, 
зэфIэбгъэкIа лэжьыгъэм ехьэлIауэ. 
 Нэхъыбэм лъэсу, зэзэмызэ гъуэгуры-
кIуэ шыгухэм закIэридзэурэ, районым  
и къуажэхэр зэлъегъэIэс. ЩIалэ гъуа-
лэм къацIыхуауэ, фIыуэ къалъэгъуауэ 
яхэтщ. 

Район тхьэмадэхэм Джэлэсым и 
лэжьыгъэм гу лъатэри, щэнхабзэмкIэ 
къудамэм и унафэщIу ягъэув. А лэ-
жьыгъэм Таужид зыкъыдеIэт. Клубхэм, 
библиотекэхэм лэжьэн щIадзэж, щIа-
лэгъуалэр абыхэм йокIуалIэ, кружок-
хэм, тхылъеджэхэм я зэIущIэхэм жы-
джэру хэтщ. 

Куэд дэмыкIыу Налшык районым 
езым и газет къыдигъэкIыну къыхуа-
гъэув. Абы папщIэ зыхуейхэр къызэ-
рагъэпэщ, «Ленин и Бэракъ» цIэр 
фIащ. Обкомым абы и редакторыр 
 егъакIуэ, газетым жэуап зыхь и сек-
ретару Джэлэсыр ягъэув. Хъарзынэу 
зэтраублэри, лэжьэн щIедзэ. Лэжьы-
гъэщIэм дихьэхауэ, хэзэгъауэ зде кIуэ-
кIым, нэхъыбэкIэ щыгугъыу, Таужид 
КПСС-м и обкомым и деж щыIэ парт 
курсхэм ягъакIуэ. Абы щIэсу, мыдэкIэ 
комсомолым и райкомым хэхыныгъэ-
хэр ирегъэкIуэкI. Абы и комитетым хэт 
Джэлэсри кърагъэблэгъэж. Ар 1953 
гъэрат. Таужид а зэIущIэм комсомо  -
лым и Налшык райкомым и япэ сек-
ретару щыхах. Ауэ куэд дэмыкIыу, лэ-
жьыгъэр тэмэму зэтриублэу щIидза 
 къудейуэ, Налшык районыр хагуэшэж, 
колхоз-совхоз производственнэ уп-
равленэхэр къыщызэрагъэпэщрати, 
Нартаныр Аруан управленэм хагъэхьэ. 
Джэлэсыр абы къыщыдэкI «Комму-
нист» газетым щылэжьэну ягъакIуэ, 
зэдзэкIакIуэ къалэн мытыншыр и пщэ 
къралъхьэри. 

Сыт щыгъуи хуэдэу, Таужид и лэжьы-
гъэщIэм зэфIэкIыу иIэр ирехьэлIэ. 
«Коммунист»-р адыгэбзэ шэрыуэкIэ 
къыдэкI зэрыхъуам гу лъатащ «Ленин 
гъуэгу» республикэ газетым и лэ жьа-
кIуэхэм икIи, корреспондент къищтэн 
хуей зэрыхъуу, 1958 гъэм Джэлэсыр 
ирагъэблэгъащ. 

Журналист лэжьыгъэр фIыуэ зы-
лъэгъуа щIалэр икъукIэ и гуапэу пэрыу-
ващ къыхуагъэлъэгъуа IэнатIэм. Зэ-
рылажьэм хуэдэури, и щIэныгъэм хе-

гъахъуэ: Дон Iус Ростов парт школ нэ-
хъыщхьэр къыщеух. Ар Джэлэсым 
сэбэп къыхуохъу парт, совет лэжьы-
гъэхэм нэхъ куууэ тепсэлъыхьыным -
кIэ. 

«Ленин гъуэгум» и «Парт лэжьыгъэ» 
рубрикэм фIыуэ зэпкърыха, бзэ шэ-
рыуэкIэ тха тхыгъэхэр къытехуэ мэхъу. 
Парт лэжьыгъэм, коммунистхэм я гъа-
щIэм теухуа тхыгъэхэр мардэ гуэрым 
иту, къузауэ, гъущэу щымыту, хуиту, 
 гуапагъэ зыщIэт псалъэхэмкIэ къаIуа-
тэу щIадзэ. А псори зи фIыщIэхэм 
ящыщ зыт Таужид. Ныкъусаныгъэхэ ми 
къапикIухьыртэкъым. Ахэр къызы хэ-
кIамрэ ягъэкIуэдыжкIэ хъунумрэ 
гурыIуэгъуэу къызыхэщ тхыгъэхэр га-
зетым къытридзэрт. МащIэрэ къэ-
хъуакъым Таужид и IэдакъэщIэкIхэм 
щытхъу щыхужаIэ, саугъэт щыхуагъэ-
фащэ. 

Джэлэсыр жылагъуэ Iуэхухэми жы-
джэру хэтащ. Ар илъэс куэдкIэ редак-
цэм и парт организацэм и секретару, 
профсоюз комитетым и тхьэмадэу 
 щытащ. ЖыпIэнурамэ, редакцэм зи-
узэщIынымкIэ, лэжьакIуэхэр зыхуей 
хуэгъэзэнымкIэ мыхьэнэшхуэ зиIэ а 
 организацэхэм я Iуэхухэри тэмэму 
къызэригъэпэщу, газетым и унафэщI-
хэм дэIэпыкъуэгъуфI яхуэхъуу къекIуэ-
кIащ. И лэжьыгъэфIым папщIэ абы 
къыхуагъэфэщащ «1941 - 1945 гъэхэм 
Хэку зауэшхуэм и зэманым фIыуэ зэ-
рылэжьам папщIэ» медалыр, Лениныр 
къызэралъхурэ илъэсищэ зэрыри-
къуам и щIыхькIэ къыдагъэкIа меда-
лыр, КъБАССР-м и Совет Нэхъыщхьэм 
и Президиумым и ЩIыхь тхылъыр, 
 «КъБАССР-м щэнхабзэмкIэ щIыхь зиIэ 
и лэжьакIуэ» цIэ лъапIэр къыфIащащ. 
НэгъуэщI куэдри и цIэр фIыкIэ къра-
Iуащ Джэлэсым, щIыхь тхылърэ сау-
гъэту куэдрэ къратащ. 

Унагъуэ дахэм я нэхъыжьу щытащ 
 Таужид. И щхьэгъусэ Розэрэ езымрэ 
щIалитI - Юрэрэ Тимуррэ - зэдапIащ. 
ТIуми щIэныгъэ нэхъыщхьэ ирагъэ-
гъуэтащ, унагъуэ щхьэхуэхэу ягъэтIысы-
жащ. 

Таужид сыт щыгъуи и нэгур зэлъыIу-
хауэ, гуфIэжу дунейм тетащ. Апхуэдэу я 
гум къинащ ар зыцIыхуа псоми. 

ЕгъэджэныгъэмкIэ XXXIII дуней-
псо дин-жылагъуэ зэхуэсым хы -
хьэу, Парламентым иригъэгъуэкI 
щIы налъэ зэхыхьэхэр щэкIуэгъуэм 
и 22-м къызэIуахащ. Хэку зауэш-
хуэм ТекIуэныгъэ Иныр къызэ ры-
щытхьрэ илъэс 80 зэрырикъунумрэ 
тхыдэр хъумэнымрэ траухуа япэ зэ-
хыхьэр щрагъэкIуэкIащ КъБКъУ-м 
«Эрмитаж-Кавказ» и щэнхабзэ-
егъэ джэныгъэ центрым.

ЗЭХУЭСЫР къызэрагъэпэщат 
 КъБР-м и Парламентым и комите-
титIым: ЕгъэджэныгъэмкIэ, щIэны-
гъэмкIэ, физическэ щэнхабзэмкIэ, 
спортымрэ щIалэгъуалэм я Iуэхухэм-
кIэ, ЩэнхабзэмкIэ, жылагъуэм зе-
гъэу жьынымрэ хъыбарегъащIэ по-
литикэмкIэ. Абы хэтащ республикэм и 
хабзэубзыху IуэхущIапIэм и депутат-
хэр, министерствэхэм, КъБР-м и Жы-
лагъуэ палатэм, дин, жылагъуэ, щIа-
лэгъуалэ зэгухьэныгъэхэм я лIы кIуэ-
хэр, щIэныгъэлIхэр, студентхэр, дзэ 
Iуэху хэхам и ветеранхэр. 

Зэхуэсыр иригъэкIуэкIащ Егъэ джэ-
ныгъэмкIэ, щIэныгъэмкIэ, физическэ 
щэнхабзэмкIэ, спортымрэ щIалэ-
гъуалэм я IуэхухэмкIэ комитетым и 
унафэщI Емуз Нинэ. Абы жиIащ Пар-
ламентым иригъэгъуэкI щIыналъэ 
зэхыхьэхэр иджы ебгъуанэу къызэ ры-
зэрагъэпэщыр икIи зытраухуа Iуэхум 
мыхьэнэшхуэ зэриIэр. Емузым къыхи-
гъэщащ сыт щыгъуи хуэдэу РАН-м и 
Къэбэрдей-Балъкъэр щIэныгъэ цен-
трым Гуманитар къэхутэныгъэхэмкIэ 
и институтымрэ Урысейм и тхыдэ 
 зэгухьэныгъэм республикэм щиIэ 
 къудамэмрэ я лэжьакIуэхэр зэра-
гъусэр, зэхыхьэр щрагъэкIуэкIыну 
щIыпIэр къыщыхахми, ар тхыдэм 
пыщIауэ къыхахмэ нэхъ яфIэкъабы -
лу, «Эрмитаж-Кавказ» IуэхущIапIэм 
ахэр къызэрытеувыIар. 

КъБР-м и Парламентым и Уна фэ-
щIым и къуэдзэ Къардэн Мурат зэIу-
щIэм хэтхэм, фIыщIэ яхуищIащ дин-
жылагъуэ зэхуэсхэм япкъ иткIэ къэ-
ралым дежкIэ мыхьэнэшхуэ зиIэ 
Iуэхухэр къызэраIэтым папщIэ.

«Иджырей зэхуэсыр ди ТекIуэны-
гъэшхуэм зэрытеухуар хуэфащэ ды-
дэщ, сыту жыпIэмэ къэралым мыгу-
вэу игъэлъэпIэнущ Хэку зауэшхуэр 
зэриухрэ илъэс 80 зэрырикъур. Иужь-
рей зэманым «хэкупсэ» псалъэр куэд-
рэ къэдгъэсэбэп хъуащ. Ар, шэч хэ-
мылъу, унагъуэрщ къыщежьэр икIи дэ 
IэмалыфIу диIэщ лъэпкъ хабзэхэмрэ 
щэнхабзэмрэ, зы щIэблэм адрейм 
къыхуигъанэ Iущыгъэхэмрэ лъапIэ-
ныгъэхэмрэ. Ахэр зыIэщIэдгъэху 
 хъунукъым. ЗэрыфщIэщи, ди лъэпкъ-
хэм сыт щыгъуи гулъытэ хэха зы-
хуащIу щытар сабийр зэрагъэсэнырщ. 
А хабзэфIхэм дытету, дяпэкIи зэ гъусэу 
делэжьынщ цIыхубэм я зэхуаку зэгу-
рыIуэ дэлъыным. Си фIэщ мэхъу мып-
хуэдэ зэхуэсхэр зэрыщхьэпэнур», - 
жиIащ Къардэн Мурат.

Зэхуэсым хэтащ Олимп чемпион 
плIэ, дуней псом хэ щыхъуа, Европэм 
рекорд щызыгъэува, СССР-м спор-
тымкIэ щIыхь зиIэ и мастер Попов 
Александр. Iуэхум къызэрыра-
гъэблэгъар зэригуапэр къыхигъэщ-
ри, абы жиIащ 2000 гъэхэм Къардэн 
Мурат  игъусэу Урысейм папщIэ 
зыкъагъэ лъэгъуауэ зэрыщытар. 
«2025 гъэм илъэс 80 ирикъунущ 
ТекIуэныгъэр къызэрытхьрэ. Ди 
къэралыр адрейхэм къазэрыхэщыр 
сыт жыпIэмэ, фэеплъыр зэрыт-
хъумэрщ. Дэ зы щыдгъэгъупщэр -
къым Хэку зауэш хуэм хэтахэр, 
къэзымыгъэзэжахэр. Тхыдэращ къэ-
кIуэнум ухуэзыгъап лъэри, абы ды-
хуэсакъын хуейщ. Адэ кIи ди тхыдэр 
зыхуэдэнум дегугъупхъэщ: егъэ джэ-
ныгъэ, спорт, щэнхабзэ Iуэхуу щыт-

ми», - къыхигъэщащ къэпсэлъам.
Абы жиIам дыщIигъуу, Емуз Нинэ 

къыхигъэщащ зи гугъу ящI лъапIэны-
гъэхэр хъумэнымкIэ тхыдэджхэм мы-
хьэнэшхуэ зиIэ къэхутэныгъэ лэжьы-
гъэхэр зэрырагъэкIуэкIыр, блэкIам и 
пэжыпIэр наIуэ щIыным зэрытела-
жьэр. 

Тхыдэ щIэныгъэхэмкIэ доктор, про-
фессор, ЕгъэджакIуэхэм я Iэзагъым 
щыхагъахъуэ IуэхущIапIэм и унафэщI 
Къэжэр Артур жиIащ Хэку зауэш хуэм 
и илъэсхэр зэрекIуэкIар и кIэм нэсу 
зэрамыджар, абы къыхэкIыу иджыри 
тхыдэдж куэд а Iуэхум зэрытетхы-
хьынур. «ЦIыху мелуан 27-рэ хэкIуэ-
дащ абы ди цIыхуу. Ар уасэшхуэт. 
Къэбэрдей-Балъкъэрым и закъуэ абы 
и къуэ пажэу хэкIуэдащ цIыху мин 40 - 
ар 1939 гъэм къабжауэ щытам теп-
щIыхьмэ, щIыналъэм щыпсэум и про-
цент 11 хъурт. Фи нэгу къыщIэвгъэ-
хьэт, Каменномостскэ (Къармэхьэ б-
лэ) къуажэм и унагъуитIым я закъуэ 
бын 16 зауэм къимыкIыжыххауэ. Икъу-
кIэ хэщIыныгъэшхуэт. Адрей къэрал-
хэм мы Iуэхум ехьэлIауэ уакъыщIы-
гурымыIуэу щыIэр зы щхьэусыгъуэщ - 
а зауэм щафIэкIуэдахэр дыдейм 
елъытауэ зэрымащIэр: псалъэм пап-
щIэ, Америкэм ейуэ абы хэкIуэдар 
цIыху мин 460-м нэблагъэщ, фран-
джыхэм ящыщу - цIыху мин 660-рэ, 
инджылызу - мин 375-рэ. Абы и 
ужьыж кIэ тхыдэр «кърагъэкIэрэ-
хъуэкIыжу» нэгъуэщIу щытауэ ят-
хыжыну иджыри хэтщ. Аращ ди тхы-
дэр тхъумэжыным гудзакъэ худиIэу, 
набдзэгубдзаплъэу дыхущытын щIы-
хуейр», - жиIащ Къэжэрым.

«Эрмитаж-Кавказ» щэнхабзэ-егъэ-
джэныгъэ центрым и унафэщI Сэ-
ралъп Альберт тепсэлъыхьащ Iуэху-
щIапIэм и тхыдэми Хэку зауэшхуэм и 
зэманым абы «и нэгу щIэкIахэми»: 
 уIэгъэ хъуахэр щагъэхъуж сыма-
джэщыр абдеж къыщызэрагъэпэ -
щат. Абы къызэхуэсахэм ягу къигъэ-
кIыжащ зыщIэс унэм зэман зэхуэ  мы-
дэхэм политикэ Iуэхугъуэшхуэхэр 
 щрагъэкIуэкIыу зэрыщытар, япэ 
твор ческэ зэгухьэныгъэхэм, къэ-
факIуэ гупхэм ар я щIэдзапIэ зэры-
хъуар. Апхуэдэуи абы хэтащ Лени -
ным и цIэр зезыхьэ еджапIэ цIыкIу 
цIэрыIуэр.

Къэбэрдей-Балъкъэрым Гумани -
тар къэхутэныгъэхэмкIэ и институтым 
къэрэшей-балъкъэрыбзэмкIэ и къу-
дамэм и щIэныгъэ лэжьакIуэ, фило-
логие щIэныгъэхэмкIэ кандидат Куч-
мезовэ Ларисэ тепсэлъыхьащ Хэку 
зауэшхуэм щатха письмохэр тхыдэм, 
лIыхъужьыгъэм зэращыхьэтым. 

Къэбэрдей-шэрджэс литературэм-
кIэ къудамэм и унафэщI, филологие 
щIэныгъэхэмкIэ кандидат Хьэвжо-
къуэ Людмилэ къызэхуэсахэр ири-
гъэдэIуащ адыгэ усакIуэхэм зауэм 
 теухуауэ я Iэдакъэ къыщIэкIа тхы-
гъэхэм гупсысэу ящIэлъым. 

Кавказым папщIэ екIуэкIа зэхэуэ -
хэм я тхыдэ мыхьэнэм и гугъу ищIащ 
КъБКъУ-м и социально-гуманитарнэ 
институтым и унафэщIым и къуэдзэ, 
тхыдэмкIэ кафедрэм и доцент Тумэ 
Аскер. 

Дзэ часть 31681-м я тхьэелъэIупIэм 
и лэжьакIуэ, иерей Андреев Евгений 
тепсэлъыхьащ «Зауэмрэ гугъэмрэ: 
СВО-м дин лэжьакIуэхэм щагъэзащIэ 
къалэныр» Iуэхум. 

Зэхуэсым къыщыпсэлъащ Къэбэр-
дей-Балъкъэр щIэныгъэ центрым и 
унафэщIым и къуэдзэ Абазэ Алексей, 
Гуманитар къэхутэныгъэхэмкIэ инс-
титутым этнологиемкIэ и къудамэм и 
унафэщI Прасолов Дмитрий сымэ.

Зэхуэсым щэкIуэгъуэм и 29-м щы-
пащэнущ КъБР-м и Лъэпкъ музейм.

БАГЪЭТЫР  Луизэ.

Тхыдэмрэ гъэсэныгъэмрэ зэпыщIащ

Зэпеуэ

ЗэIущIэ

Крачковскэм 

Хэку зауэшхуэм ТекIуэныгъэ Иныр ди 
къэралым къызэрыщихьрэ илъэс 80 
зэрырикъум и щIыхькIэ Iуащхьэмахуэ 
хуэкIуэ экологие лъагъуэ ящIынущ. Лъа-
гъуэм щIэдзапIэ хуэхъунущ «Мир» стан-
цыр, щиухыжынур Терскол и щыгурщ. 

ЭКОЛОГИЕ лъагъуэм техьэну туристхэм 

зыщагъэгъуэзэфынущ Кавказыр  хуит 
къызэращIыжам теухуа хъыбархэм. 

Хэку зауэшхуэм и зэманым Кавказыр 
бийм щахъумащ махуэ 442-кIэ (1942 гъэм, 
ба дзэуэгъуэм и 25-м щегъэжьауэ 1943 гъэм 
жэпуэгъуэм и 9 пщIондэ).

ГЪУЭТ Синэ.

ТекIуэныгъэм и щIыхькIэ - лъагъуэ

КъухьэпIэ Кавказым и псы нэхъ ин 
дыдэхэм ящыщщ Бзыбэ. Ар Абхъаз Рес-
публикэм и щIыналъэм щожэх, Шытх 
 Нэхъыщхьэм хиубыдэ Аданге щхьэдэхы-
пIэм (метр 2300-рэ и лъагагъщ) хы ФIы-
цIэмкIэ гъэза и джабэ задэхэм къыщIэж 
псы къуэпсхэмкIэ а щIыпIэм зыкъы щы-
зэщIекъуэри, Пицундэ хытIыгуныкъуэм 
деж, хуэищхъэрэу, хым щыхолъэдэж. 

АБХЪАЗЫМ Сочэ лъэныкъуэкIэ укъызэ-
рихьэ гъунапкъэм къыщыщIэдзауэ, Сыхъум 
нэс узэрыщызекIуэ автомобиль гъуэгур Уры-
сей Федерацэм и дэIэпыкъуныгъэкIэ къа-
гъэщIэрэщIэжри, иджырей Iэмалхэм те-
щIыхьауэ асфальт дэгъуи тралъхьэжащ. Абы 
и фIыгъэкIи узэрыс машинэм и шэрхъхэр 
тыншу зэрыщIэкIым къыхэкIыуи, Бзыбэ 
псышхуэр къызыдэж тIуащIэм и Iур хым 
щыхуиущI щIыпIэ дахэу нэри пэри зыхьэхум 
узэримыгугъауэ псынщIэу унэсынущ. 

Дэри, гуп зэрыгъэхъуа цIыху бжыгъэр, зэ-
гуэр ар ди гъуэгуанэу, хьэхуу къэтщта ма-
шинэм дисти, Бзыбэ телъ лъэмыжыжьым 
 гъунэгъу дызэрыхуэхъуу, дызыбгъэдэс губ-
лащхьэдэсым, абы пэплъа нэхъей, и нитIыр 
къицIыщхъукIарэ езыри пыгуфIыкIыжу, 
«иджыпсту жьышхуэ къыкъуэунущ!» - жиIэри, 
къыдисхэм дежкIэ зыкъригъэзэкIащ. Абы и 
псалъэхэр и кIэм нигъэсагъэнтэкъым, къурш 
лъэныкъуэмкIэ къыкъуэуа жьапщэр дызэ-
рыпэмыплъауэ ину «къыщытжьэхэпыджам». 

Асыхьэтым ар гъэщIэгъуэн тщыхъуами, зэ-
ман дэкIыу дегупсысыжа иужькIэ, и щхьэусы-
гъуэр зыхуэтхьыжар мыращ: япэрауэ, Бзыбэ 
псышхуэр къызыдэж тIуащIэр хьэкхъуа-
фэжьым ещхьу бгъуфIэщ икIи бгъунжырыкIуэ 
шытххэмкIэ къэувыхьащ. ЕтIуанэрауэ, псы-
хъуащхьэр уэсылъэ аранэхэм жьэхэгъэ-
къуащи, абыкIэ щыIэ жьыр, гъэмахуэм зэ-
рынэхъ щIыIэтыIэм къыхэкIыу, и пIэ йокIри 
хуабагъэр нэхъ щытепщэ тенджызымкIэ, 
къэувыIэжыкIэ жыхуаIэр имыщIэу, къоIэ. А 
щIыкIэм тету километрищэм щIигъу къы-
зэзынэкIа жьым зыкъызэщIещIэри, хы псыIум 
гъунэгъу къызэрыхуэхъуу къыбжьэхэпы джэу 
щIедзэ. 

Лъахэхутэхэм къызэралъытэмкIэ, киломе-
три 110-рэ зи кIыхьагъ псы ежэхым фIащар 
IыхьитIу зэхэухуэнащ. «Бзы» пычыгъуэр 
убыххэм я бзэм зэрыхэтыр «псы» мыхьэнэ 
иIэущ. Абы къыкIэлъыкIуэ «пэ» Iыхьэри, зэ-
рынэрылъагъущи, зэхэгъэкIыгъуейкъым - ар 
адыгэбзэм хэт «пэ» псалъэрщ, мыбдежым 
къыщрагъэкIри «псым и хэхуэжыпIэ» жы-
хуиIэрщ. ЗэрыхуагъэфащэмкIэ, зи гугъу тщIы 

фIэщыгъэр япэщIыкIэ зытеIукIагъэнур 
псышхуэр хым щыхэлъэдэжырщ. 

ФIэщыгъэр «бзы» - рэ «бэ» - уэ зэхэухуэна-
уэ жызыIэхэри щыIэщ, псы ежэхыр и кIы-
хьагъкIэ уэру икIи псыбэу зэрыщытым 
къыхэкIыу. 

Бзыбэ зыдэт кIейр (къуэладжэр) и кIыхьа-
гъкIэ дахэкIейми, и нэхъыбапIэр апхуэдизу 
зэвщ, шынагъуэщи, цIыху кIуапIэу зэры-
щымытыр нэрылъагъущ. И псыхъуащхьэхэм 
дэс къуажэ цIыкIу зытIущым унэсын папщIэ, 
тIуащIэм и нэхъ бгъузапIэхэм уакъы щхьэ-
щыкIыу жыжьэу къапэпкIухьын хуей мэхъу. 

Хы Iуфэм къыщегъэжьауэ псышхуэм Iуту 
бгыщхьэхэмкIэ дэкI автомобиль гъуэгум, 
 Юпшарэ псыр Бзыбэ щыхэлъэдэжым деж 
лъэныкъуэкIэ зрегъэзэкIри, совет лъэхъэнэ 
лъандэрэ зыгъэпсэхуакIуэхэм хуабжьу къа-
гъэунэхуа Рицэ хыжьейм, адэкIэ нэхъ лъагэ-
жу узыщыхуэзэ Ауадхарэ псы итыпIэхэм уа-
хуешэ. 

Иужьрейхэр жыжьэу къыщыIэгъуэм ири-
хьэлIэу, зы лъагапIэ гуэр укъытохуэтэ, «мыр 
сыт телъыджэ?» хужыпIэрэ бгъэщIагъуэу. «Ар 
щхьэдэхыпIэщ!» - къуатыжынущ жэуап турист 
гъуазэу абдежым узыщрихьэлIэхэм. 

Асыхьэтым хуабжьу укъэзыгъэуIэбжьу 
къыпщыхъункIэри хэтщ Рицэ хыжьейр къы-
зыдэбнэ къуэладжэмрэ Псхьу жылагъуэр 
 игъащIэ лъандэрэ зи хэщIапIэ тIуащIэ кууу-
жьымрэ я зэхуаку дэт шытх къуагуэ-ды-
къуакъуэм «зэрымыщIэкIэ» укъызэрытеху-
тари, джабэщI хуэегъэзыхитIым лъэныкъуэ 
зырызкIэ уахуеплъых пэтми, ижьымкIэ  (къурш 
аранэхэмкIэ уи гупэр бгъазэмэ) зыщы-
зыгъэпщкIуа Бзыбэ псыхъуэ абрагъуэм и 
щIэр здэщыIэр ауэ жыжьэуи зэрумылъагъу-
ри. 

Абдежым уегупсысынкIэри хэтщ: «Ярэби, 
япэ къэсыр пхудегъэхьэхыну пIэрэ мыпхуэ дэ 
гъуэгуанэм!» - жыпIэу. Нэхъри къыхэзгъэщмэ, 
узытехьа шытх къуагуэм и ижьырабгъу лъэ-
ныкъуэмкIэ, гуагъэукIуриикIа фIэкIа умы-
щIэну, ех уэх-къуэладжэ кууужьыр Рицэ 
хыжьейр зи гущапIэ Юпшарэ псыхъуэмкIэ 
зэрымыгъэзам гу лъумытэнри Iэмал зи-
мыIэщ. А лъэныкъуэр Бзыбэ псышхуэм бгы-
щхьэхэмкIэ щиIэ и къудамэ нэхъ инхэм ящыщ 
зыр, Агурипстэ, къыщежьэ жьанэхэм хуе-
зыIуэнтIэхщ. ИкIи абыкIэ узыщхьэщыплъэ 
 къуэ кууужьым и щIэм къыщIэбгъуэтэну псы 
бгъунжыр Бзыбэ зэрыхэлъэдэжми шэч 
къытрыуигъэхьэркъым къуакIэбгыкIэ дэгу-
жьхэм я къызэрымыкIуэ зэхэухуэнэкIэм.

Тхыгъэри сурэтхэри
КЪУМАХУЭ Аслъэн ейщ.

Ислъам щэнхабзэм щы-
куэдщ адэ-анэ Iущхэмрэ 
абыхэм къащIэхъуа бы-
ныфIхэмрэ зэIэпаха тхы-
гъэхэр. Апхуэдэхэм я щап-
хъэщ Iэн-Нэдэуий Алий 
Хьэсэн, Лакнау (Индие) 
 къалэм дэт еджапIэм щы-
щIэсам, и анэм къы хуитха-
уэ щытахэр. 

СИ псэм хуэдэ си къуэ 
Алий! Ди духьэхэр ныпкIэ-
лъокIуэ, иджыри къэс уи зы 
тхыгъэ къытIэрыхьакъым. 
ЗэрыхъукIэ нэхъ псынщIэу  
уи Iуэху зыIутыр къыджеIэ. 

Сэ сыт щыгъуи сыщыгу-
гъырт инджылыз щIэныгъэм 
удимыхьэхыну, ауэ сызэри-
мыгугъауэ, а лъэ ныкъуэмкIэ 
уежьащ. Аращи, иджы нэ-
хъыбэжу гугъу зебгъэхьын 
хуейщ, ари  зэбгъэхъулIэн 
 папщIэ. Алыхьым и къарукIэ, 
узэ лIалIэ псоми яфI къо-
кIынщ, истихъарэ щыпщIа-        
кIэ. 

Алий, дунейм щекIуэкIхэм 
сагъэшынэ. Ислъамым 
 щIапIыкIар нэгъунэ и фIэщ-
хъуныгъэкIэ тIасхъэщ нобэ, 
дауэ къэнэ жын дунеягъэ 
щIэныгъэ зэзыгъэгъуэтхэр? 
ЦIыхухэм къазэрыщыхъум-
кIэ, къэрал щIэныгъэ уиIэмэ, 
увыпIэ гуэр бгъуэтыну гугъэ 
щы Iэщ, депутат, хеящIэ е 
уэчыл ухъуфынущ. Апхуэдэ 
увыпIэ хэти зыIэригъэхьэ-
фынущ. Къэлъы хъуэн хуейр 
куэдым ябгъэдэмылъ 
 кууагъщ. ЩIэ ныгъэхэм я нэ-
хъыфIыр нэхэм нэпс къы-

Урысей лъэпкъ библиотекэм иубыд ухуэныгъэм хиу-
быдэу, Мэзкуу иджыблагъэ къыщызэIуахащ КъурIэн лъа-
пIэр хьэрыпыбзэм кърихыу япэу зэзыдзэкIа академик 
Крачковский Игнатий и фэеплъ пэш. 

КЪУЭКIЫПIЭ щэнхабзэр зыджа академик, хьэрып, ислъам 
щIэныгъэм и урыс тхыдэм и лъабжьэр зыгъэтIылъа Крач-
ковский Игнатий и цIэр зэхэзымыха муслъымэн гъуэты-
гъуейщ. СССР-м щызекIуэу щыта КъурIэным и урысыбзэ зэ-
дзэкIыгъэр гъуэтыгъуей дыдэу, ауэ щыхъукIэ диным и те-
гъэщIапIэ нэхъыщхьэр къызэрацIыхун нэгъуэщI Iэмал 
щымыIэххэу илъэсипщI зыбжанэхэр екIуэкIащ. 

ЩIэныгъэлIым ислъамым и пщIэр игъуэтыжыным 
хэлъхьэныгъэу хуищIам тепсэлъыхьащ УФ-м и Муслъымэн-
хэм я IуэхущIапIэм и унафэщI Гайнутдин Равиль: «Крачков-
ский Игнатий ислъам щэнхабзэми муслъымэн цIыхубэм я 
дежкIи мыхьэнэшхуэ зиIэ цIыхущ, сыту жыпIэмэ аращ зи 
 IэдакъэщIэкIыр ди къэралым къыщыдэкIа тхылъ лъапIэм и 
япэ академическэ зэдзэкIыгъэр. Атеизмэм зыщиубгъуа 
 лъэхъэнэ гугъум Прибалтикэм щегъэжьауэ КъуэкIыпIэ 
Жыжьэм нэс щыпсэу муслъымэн цIыхубэм абы игъэхьэзыра 
КъурIэным и урысыбзэ къыдэкIыгъуэм нэхърэ нэхъыфI 
 яIакъым, я диныр зрагъэцIыхун папщIэ». 

Крачковскэм и фэеплъ пэшыр къызэIухынымкIэ гупыж 
зыщIар УФ-м и Муслъымэнхэм я IуэхущIапIэрщ, Ислъам щэн-
хабзэмрэ тхыдэмрэ защIэгъэкъуэнымкIэ фондыр я дэIэ-
пыкъуэгъуу. Урысейм и лъэпкъ библиотекэм и унафэщI 
 Цыпкин Денис гу лъитащ Крачковскэм и фэеплъ пэш 
къызэрызэIуахар ди къэралыр муслъымэн щIэиным нэ-
гъуэщIу хущыту зэрыщIидзам зэрищыхьэтым. «Ар ислъам 
щIэныгъэм зиубгъунымкIи, къуэкIыпIэм тхылъыр фIыуэ ща-
лъагъуу зэрыщытар цIыхухэм къегъэщIэжынымкIи лъэба-
къуэщIэщ», - жиIащ Цыпкиным, Крачковскэм щIэныгъэм 
 хуищIа хэлъхьэныгъэхэм щытепсэлъыхьым.

Iимам Муслим зэхуихьэсыжа хьэдисхэм Iэбу Хъурэйрэ 
къиIуэтэжауэ мыпхуэдэ яхэтщ: 

«КЪЕМЭТ Махуэм япэу жэуапым ирашэлIэнур шэхьиду ду-
нейм ехыжарщ. Алыхьталэм къыхуищIа фIыгъуэхэр игу къа-
гъэкIыжа нэужь, абы еупщIынущ: «Дауэ ахэр къызэрыб-
гъэсэбэпар?» ЛIым жиIэнущ: «Сэ Уи гъуэгум си псэр  щыстащ, 
шэхьид сыхъуху». «ПцIы боупс! - къыжриIэнущ абы Алыхьта-
лэм. - «ЛIыгъэ хэлъщ», - жебгъэIэну ухуеяти, ар къохъулIауэ 
аркъудейщ». Аращи, лIым и нэкIур щIым щихъуэу ира-
лъэфэжьэнурэ мафIэм хадзэнущ. 

ИтIанэ щIэныгъэ зыбгъэдэлъа, адрейхэм ищIэмкIэ 
 ядэгуэша, КъурIэныр зыджа хьэлимыр къыбгъэдашэнущ. 
Абыи игу къагъэкIыжынущ Алыхьталэм кърита фIыгъуэ хэр 
икIи ахэр къызэригъэщхьэпамкIэ еупщIынущ. «Сэ щIэныгъэ 
зэзгъэгъуэтащ, адрейхэр езгъэджащ, Уи арэ зыныгъэм сылъы-
хъуэу, Уи тхылъыр зджащ», - яритынущ жэуап. «ПцIы боупс! 
- зэпиудынущ ари Алыхьталэм. - «Дин щIэныгъэлI» къыпху-
жаIэну ухуейти, къыпхужаIащ, аркъудейщ». Ари и нэкIур щIым 
щихъуэу иралъэфэжьэнурэ мафIэм хадзэнущ. 

ИужькIэ Алыхьталэм и пащхьэм ирашэнущ мылъкуш хуэ 
зыбгъэдэлъа, ахъши былыми куэду зрита лIыр. Алыхьталэм 
къыбгъэдилъхьа фIыгъуэхэр игу къагъэкIыжа нэужь, ахэр 
къызэригъэсэбэпамкIэ къеупщIынущ абыи. «Зы Iэмали къэз-
гъэнакъым си мылъкур Уэр папщIэ згъэ кIуэдыну», - яриты-
нущ жэуап. «ПцIы боупс! - къыжриIэнущ Алыхьталэм. - 
«Хьэлэлщ», - жебгъэIэну ухуеяти, къо хъулIащ, аркъудейщ». 
Ари и нэкIур щIым щихъуэу иралъэфэжьэнурэ мафIэм хад-
зэнущ». 

Мы хьэдисыр зытеухуар фэрыщIыгъэрщ. «Алыхьым па-
пщIэ» сощIэ жыхуэтIэхэм ар къыхэзэрыхьмэ, псапэу 
къыпфIэщIри псапэкъым, цIыхухэм я нэр къыщебгъап хъуэми, 
Алыхьталэр къыпхуэгъэпцIэнукъым. 

ФэрыщIыгъэм
псори егъэкIуэдыж

ФIэщхъуныгъэ зыхэлъ 
цIыхур гугъуехь гуэр щып-
хыкIым деж, и гум къэ-
мыкIыпIэ иIэкъым: «Сху-
зэфIэкI сощIэ, сыт се-
хъулIэ зэпыту Алыхьым 
сыщIимыгъэпсэур?» Хэт 
ищIэрэ, нэхъ гъунэгъужу 
узришэлIэн папщIэ уз-
ригъэгупсысыжрэ? Е 
хуэпщI фIыщIэр фIэма-
щIэ? Лъэпощхьэпо гуэрым 
пхыкIым е хъуэпсапIэ гуэр 
зиIэм дежкIэ, Iэмалхэм 
язщ КъурIэн лъапIэм и 
Iэят хэр. Иджыри къэс 
пычыгъуэ-пычыгъуэкIэрэ 
къы теддза сурэ щхьэхуэ-
хэм («Адыгэ псалъэ», 
№№91, 100, 115) къадэкIуэ 
фIы гъуэхэм ятеухуа тхы-
гъэр иджы и кIэм ныдо -
гъэсри, зи плъапIэхэр 
езыпх псоми яхуэщхьэпэн 
Алыхьым ищI. 

- «IЭЛ-IИНШИКЪАКЪ» су-
рэр зыхэщIа псым бзылъху-
гъэ уэндэгъур еIубмэ, са-
бийр тыншу дунейм къыте-
хьэнущ. 

- «Бурудж» сурэм 21-рэ 
укъеджэмэ, бийм къыпхуи-
щIа мурад бзаджэхэр къе-
хъулIэнукъым. 

- «IэтI-ТIарикъ» сурэм щэ 
къеджэр жинхэми, шейтIан-
хэми, дыгъухэми, цIыху Iей-
хэми ящыхъума хъунущ. 

- «Iэл-Iэхьла» сурэр зы-
фIэлъ хадэм зэраныгъэ 
къы лъэIэсынукъым.

- «Iэл-Гъашия» сурэм дзэ 
узри ревматизмэри псын-
щIэу къегъэувыIэ. 

- «Iэл-Фэджр» сурэм 
унафэщIыр къыпщIэгуб-
жьэным ущехъумэ. 

- «Iэл-Бэлэд» сурэр щхь э-
пэ хуохъу зи гур хьэлъэм е 
зи нэр ешам. 

- «Iэш-Шэмс» сурэм 21-рэ 
къеджэм шынэм и лIэужьы-
гъуэ псори щхьэщыкIынущ. 

- «Iэл-Лэйл» сурэми шы-
нэр зыщхьэщыбгъэкIын па-
пщIэ 21-рэ укъеджэ хъунущ. 

- Зыгуэр пфIэкIуэдамэ, 
«Iэд-Духьа» сурэм 41-рэ 
 укъеджэмэ, къэбгъуэтыжы-
нущ. 

- ЩыгъыныщIэм фIыгъуэ 
къыдэкIуэн папщIэ, ар япэу 
щыщыптIагъэ махуэм «Iэл-
Iинширахь» сурэм 3 укъе-
джэну щхьэпэщ. 

- «Iэт-Тиин» сурэм 70-рэ 
къеджэм цIыхухэм фэфI 
 къраплъу хъунущ. 

- «Iэл-Хьэлэкъ» сурэм уна-
фэщIым Iуэху гуэркIэ зы-
хуэбгъэзэн ипэ 7 укъе-
джэмэ, ущIелъэIумкIэ арэзы 

хъунущ, езыри гуапэу 
къыпIущIэнущ. 

- «Iэл-Къэдр» сурэм Рэ-
мэдан мазэм и пщы хьэ-
щхьэхэм 1000-рэ къеджэм 
Алыхьталэм епщIыхьыну 
 гугъэ иIэщ. Абы 500-рэ 
блыщхьэ жэщым (къыкIэ-
лъыкIуэр тхьэмахуэу) къе-
джам Бегъымбар лъапIэу 
щэлатымрэ сэламымрэ зэ-
хар пщIыхьэпIэу илъагъун-
кIи хъунущ, и гукъеуэ псори 
щхьэщыкIынущ. 

- «Iэл-Бэйинэ» сурэм 
 къаугъэм ущехъумэ. 

- «Iэз-Зэлзэлэ» сурэм 41-
рэ къеджэм и бийхэр хилъэ-
фэнущ. 

- «Iэл-Хьадият» сурэм нэ 
къыптехуэным укърегъэл. 

- ЗэщыIея цIыхуитIыр «Iэл-
Къарихьэ» сурэм къеджэмэ, 
я зэхущытыкIэр зэтеувэжы-
нущ, Алыхьым и къарукIэ, 
ахэр гуапэу, фIыуэ зэхущыту 
хъужынущ. 

- «Iэт-Тэкасур» сурэм ма-
хуэ къэс къеджэр мащэм и 
хьэзабым къелынущ. 

Хьэдисым мыпхуэдэ хъы-
бар къыщокIуэ: 

- Махуэ къэс Iэят мин фы-
къеджэфыну? - щIэупщащ 
Мухьэмэд Бегъымбару щэ-
латымрэ сэламымрэ зэхар 
махуэ гуэрым. 

ЦIыхухэр зэщIэвууащ: 
- Хэт махуэ къэс Iэят мин 

къеджэфынур?
- Сыт щхьэкIэ? Дэтхэнэ 

зыри «Iэлхьакуму тэкасур» 
сурэм фыкъеджэфыркъэ? 

НэгъуэщI хьэдисми къы-
щокIуэ: 

- Хэт жэщ къэс Iэят мин 
къеджэу щытми, Къемэт 
Махуэм Алыхьталэр къыхуэ-
гуфIэнущ. 

ЩIэупщIахэщ: 
- Уа Алыхьым и лIыкIуэ! 

Хэт зыхузэфIэкIынур махуэ 
къэс Iэят мин къеджэну? 

Жэуапым и пIэкIэ, щэла-
тымрэ сэламымрэ зэхар 
 къеджащ:

- «Бисмиллахьи Ррэхь-
мани Ррэхьим. Мылъку гъэ-
бэгъуэным фитхьэкъуащ 
фэ…». («Iэт-Тэкасур» сурэм 
и япэ Iэятхэм). И кIэм нэс 
къеджэри, жиIащ: «Си псэр 
зыIэщIэлъым и цIэкIэ соIуэ 

а сурэр Iэят миным зэриуа-
сэмкIэ!»

- «Iэл-Хьэср» сурэм 70-рэ 
къеджэм и гуныкъуэгъуэ 
псори щхьэщыкIынущ. 

- Жагъуэгъухэмрэ фы-
гъуэнэдхэмрэ я Iейм зы щы-
зыхъумэну хуейр «Iэл-Хьу-
мэзэ» сурэм 20-рэ къеджэн 
хуейщ. 

- «Iэл-Фил» сурэм ахъ-
шэмымрэ жасымрэ я зэхуа-
кум 150-рэ къеджэм и бийр 
къыбгъэдыхьэфынукъым. 

- Ерыскъы къыщаIэт пшы-
хьым берычэт къыхыхьэн 
папщIэ, ушхэн ипэкIэ «Iэл-
Къурейш» сурэм укъеджэу, 
узэфэмрэ пшхымрэ уепщэн 
хуейщ. КъыздикIыр умыщIэ 
шынэм (зыгуэрым зыгуэр 
къуищIэнкIэ) зыщыпхъумэн 
папщIэ, ардыдэм 7 укъе-
джапхъэщ. 

- Iэл-Махьун» сурэм 41-рэ 
уеджэрэ сабийм уепщэмэ, 
къыщыщIыну Iей куэдым 
щыпхъумэфынущ. 

- «Iэл-Кэусэр» сурэм 1000-
рэ къеджэм гугъэшхуэ иIэщ 
дунейм ехыжмэ, Мухьэмэд 
Бегъымбар лъапIэм езым и 
IэкIэ и «Кэусэр» псынэм хи-
гъэIубыну. 

- «Iэл-Кафирун» сурэм 
махуэ къэс 3 еджэр Iей куэ-
дым щыхъума хъунущ. 

- «Iэн-Нэср» сурэм махуэ 
къэс 3 къеджэм и Iиманыр 
хъума хъунущ. 

- «Iэт-Тэббэт» сурэм 1000-
рэ къеджэр бийхэм ятекIуэ-
нущ. 

- «Iэл-Ихълас» («Къулхьу») 
сурэм 1000-рэ укъеджэну 
щхьэпэщ лажьэ имыIэу лей 
зытехьахэм папщIэ, абы и 
фIыгъэкIэ ахэр хуит къа-
щIыжын гугъэ щыIэщ. 

- «Iэл-Фэлэкъ» сурэм ма-
хуэ къэс 3 нэмэз нэужь къэс 
укъеджэмэ, гъэунэхугъуэ 
 гугъухэмрэ гухэщIымрэ щы-
хъума ухъунущ. 

- «Iэн-Нас» сурэмрэ «Iэл-
Фэлэкъымрэ» нэмэз нэужь 
къэс укъеджэмэ, бэлыхь 
ухэхуэнми, гугъуехь уIущэн-
ми, фыгъуэнэдынэми, пцIы 
къыптралъхьэнми, нэ къып-
техуэнми, жинхэмрэ шей-
тIанхэмрэ къоIущэщэнми 
щыхъума ухъунущ.

Шэрихьэт щIэныгъэхэмкIэ доктор, Iи-
мам Щхьэныкъуэ Анзор и дерсхэм щыщ 
пычыгъуэу фи пащхьэ итлъхьэр зытеу-
хуар цIыху гъэсам къыдэIэпы къуахэм 
фIыщIэ яхуищIын хьэл зэрыхэлъып-
хъэрщ. Хьэдисми къы щокIуэ: «ЦIыхум 
фIыщIэ хуэзымы щIым Алыхьталэми 
 хуищIыркъым». Нэхъ дахэжуи нэгъуэщI 
щыIэщ: «ФIыщIэ псалъэр зэи кIыхьыIуэ 
хъуркъым». Девгъэгупсысыт Iимамым и 
псалъэхэм:

«ГУГЪУ ехьу щыта цIыхум зыгуэр 
къыIэрыхьа нэужь щыкIамэ, гугъу щехьа и 
блэкIари нобэ зэрыт щытыкIэм щи гъэ-
гъупщэжамэ, и гъусахэри къыдэIэ пы-
къуахэри имыцIыхужу хъуамэ, ап хуэдэрщ 
Алыхьталэм зыхужиIар: «Иннэл Iинсанэ 
лэятIгъа IэррэIахьу стэгъна»  (КъурIэн, 

 96:6-7). И мыхьэнэкIэ: «ЦIыхур щокI нэ-
гъуэщIым хуэмыныкъуэжу къыщыщыхъум 
е къулей щыхъуам и деж». 

ЦIыхухэр зыхэт гупым, къэзыухъуреихь-
хэм елъытауэ, мылъку е нэгъуэщI зыгуэр 
бгъэдэлъщи, абы къыхэкIыу пщIэ лей 
къыхуащIыху, и акъылри, и гупсысэри 
зэтрихункIи хъунущ а Iуэхум. Ауэ ар зэ-
гупсысын хуейр нэгъуэщIщ: «Дапхуэдэу 
Алыхьталэм сыкъызэрыщыхъур, и пащхьэ 
сызэрит щытыкIэр?» Алыхьталэм деж 
ущиIэ уасэр зэлъытар уэ езыр Абы узэрыб-
гъэдэт щIыкIэрщ, уи тхьэшы нагъэрщ, уи 
IуэхущIафэхэрщ. Дунейр зи хьэлъагъ цIыху 
инышхуэ, пшэрышхуэ екIуэлIэжынущ жи-
Iэкъэ Къемэт Ма хуэм? Ауэ яшэча нэужь-
кIэ, зыри къимышэчыну. Езыр инышхуэу, 
бэлыхь хуэдэу къыпщыхъуу, ауэ и кIуэцIым 
зыри имылъу».

БыныфI 
зыгъэса 

анэ

Сыт  уи  хьэлъагъ?

Дыгъэгъазэм и нэмэз
  щIыгъуэхэр Фи  лъэIукIэ

Къэбэрдей-Балъкъэрым и Муслъымэнхэм я IуэхущIапIэм къыдитащ.

Ахъшэ-
мыр ЖасырМахуэхэр Пщэдджы-

жьыр
Дыгъэр
къыщы-
щIэкIыр

05.49 
05.50 
05.51 
05.52 
05.53 
05.54 
05.55 
05.56 
05.57 
05.58 
05.59 
05.59 
06.00 
06.01 
06.02 
06.02 
06.03 
06.04 
06.04 
06.05 
06.05 
06.06 
06.06 
06.06 
06.07 
06.07 
06.07 
06.08 
06.08 
06.08 
06.08

Шэджа-
гъуэр

12.05 
12.05 
12.06 
12.06 
12.07 
12.07 
12.08 
12.08 
12.08 
12.09 
12.09 
12.10 
12.10 
12.11 
12.11 
12.12 
12.12 
12.13 
12.13 
12.14 
12.14 
12.15 
12.15 
12.16 
12.16 
12.17 
12.17 
12.18 
12.18 
12.19 
12.20

07.19 
07.20 
07.21 
07.22 
07.23 
07.24 
07.25 
07.26 
07.27 
07.28 
07.29 
07.29 
07.30 
07.31 
07.32 
07.32 
07.33 
07.34 
07.34 
07.35 
07.35 
07.36 
07.36 
07.36 
07.37 
07.37 
07.37 
07.38 
07.38 
07.38 
07.38

Ичын-
дыр

14.22 
14.22 
14.22 
14.22 
14.21 
14.21 
14.21 
14.21 
14.21 
14.22 
14.22 
14.22 
14.22 
14.22 
14.22 
14.23 
14.23 
14.23 
14.24 
14.24 
14.25 
14.25 
14.26 
14.26 
14.27 
14.28 
14.28 
14.29 
14.30 
14.30 
14.31

16.34 
16.33 
16.33 
16.33 
16.33 
16.33 
16.33 
16.33 
16.33 
16.33 
16.33 
16.33 
16.33 
16.33 
16.33 
16.34 
16.34 
16.35 
16.35 
16.35 
16.36 
16.36 
16.37 
16.38 
16.38 
16.39 
16.40 
16.40 
16.41 
16.42 
16.42

1, тхьэмахуэ
2, блыщхьэ
3, гъубж
4, бэрэжьей
5, махуэку
6, мэрем
7, щэбэт
8, тхьэмахуэ
9, блыщхьэ
10, гъубж
11, бэрэжьей
12, махуэку
13, мэрем
14, щэбэт
15, тхьэмахуэ
16, блыщхьэ
17, гъубж
18, бэрэжьей
19, махуэку
20, мэрем
21, щэбэт
22, тхьэмахуэ
23, блыщхьэ
24, гъубж
25, бэрэжьей
26, махуэку
27, мэрем
28, щэбэт
29, тхьэмахуэ
30, блыщхьэ
31, гъубж

18.14 
18.13 
18.13 
18.13 
18.13 
18.13 
18.13 
18.13 
18.13 
18.13 
18.13 
18.13 
18.13 
18.13 
18.13 
18.14 
18.14 
18.15 
18.15 
18.15 
18.16 
18.16 
18.17 
18.18 
18.18 
18.19 
18.20 
18.20 
18.21 
18.22 
18.22

тезыгъэ лъадэ, тхьэкIумэри 
гури зыщIэхъуэпсырщ. 
Апхуэдэ щIэныгъэщ къэ-
лъыхъуэн хуейр, ар зы-
хэзыщIэр мащIэщ. 

Алий! Сабиищэ сиIауэ 
щытми, псоми зэхезгъэхы-
нур а зы ущиерт. Ауэ къы-
схуэнар уэ зыращ. Алыхьым 
 солъэIу сабиищэ сиIамэ, 
згъуэ тынкIи хъуну щыта пса-
пэр уэ  закъуэм и деж къы-
щызлэжьыну. Алыхьым и 
нэфI къыпщыхуи, сэри 
цIыхухэм пщIэ зыхуащIын 
бын къы зыщIэхъуа анэхэм 
ящыщ сищI. 

Ди жагъуэ зэрыхъущи, зэ-
ман гугъум дыщопсэу,                
Алий! Хуэсакъ, зыми зы-
къыумыгъэгъапцIэ! Алыхь-
талэр къэпцIыхуну, Ар арэ -
зы къыпхуэхъуну, сэри бы-
ныфI зыгъэса анэм и пщIэр 
къысIэрыбгъэхьэ жыну ухуей-
мэ, ириплъэ я гъащIэ псор 
дин щIэны гъэ къалъыхъуэу 
псэуахэм я гъуэгум. Дауэ ар 
абыхэм зэрызрагъэхъу лIар? 
Я  гъащIэми я лIэкIэми уе-
хъуапсэу апхуэдэщ ахэр. 
Алыхьым цIыху пэжхэм я 
увыпIэр къыплъигъэс, уи Iи-
маныр быдэ ищI. А зырщ 
сэри хъуэпсапIэу сиIэр. 

Зэгуэрым Руми Джалалуддин бэзэрым ирикIуэрэ пэт, 
факъырэ гуэр къыхуэзащ. Руми абы еупщIащ: «Сыт 
къэплъыхъуэр?» «Насып», - къритащ жэуап факъырэм. 
Руми абы и Iэр иубыдри, гъунэгъуу щыт гуэлым бгъэ-
дишащ. «Еплъыт, сыт плъагъур?» «Сэ езым зызолъа-
гъуж», - къыжриIащ абы. 

ЖЬЫ тIэкIу къепща нэужь, Руми аргуэру факъырэм зы-
хуигъэзащ: «Иджыри еплъыт». Факъырэр псы къэукъу беям 
хэплъэри, зыри къыхуэлъэгъуакъым. Руми къыжриIащ: 
«Насыпыр псым къищ уи теплъэм ещхьщ. Псыр и пIэ ит-
мэ, IупщIу зыболъагъужыф. Псыр Iэуэлъауэмэ, зыплъа-
гъужынукъым. Апхуэдэ дыдэу, уи акъылыр зэтетмэ, 
угупсэхумэ, узэрынасыпыфIэр зыхэпщIэнущ». 

Зыгъэхьэзырар ГУГЪУЭТ Заремэщ

Анэдэлъхубзэр  егъэбзэрабзэ
Сыт Гиппократ теухуауэ тщIэр?!

Тхылъым дихьэххэр

Жэуапхэр: Зэхэзылъхьар
БИЦУ Жаннэщ.

Сабийхэм хабзэм тету 
ядэIэпыкъуным и урысей-
псо махуэм егъэщIылIауэ 
КъБР-м и Жылагъуэ кIэ-
лъыплъакIуэ комиссэм 
хэт хэр щыIащ Урысейм Те-
зырхэр егъэпшыныным-
кIэ и федеральнэ къулы-
къум и IуэхущIапIэу 
 КъБР-м щыIэм и Следст-
веннэ изолятор №1-м.

СОЗАЕВЭ Алкэ, Караев 
Расул, Шапсыгъ Азрэт сы-
мэ, УИС-м цIыхум и хуиты-
ныгъэхэр хъума щыхъу-
нымкIэ пенитенциар Iуэху-
щIапIэм и унафэщIым и 
дэIэпыкъуэгъу Текаевэ Ри-
тэрэ СИЗО 1-м и Iэтащхьэ 
Газаев Иссарэ ящIыгъуу, 
щыгъуазэ зыхуащIащ щIэп-
хъаджагъэ ялэжьауэ шэч 
зыхуащI е ягъэкъуаншэ ба-
лигъ мыхъуахэр мыбы зэ-
рыщаIыгъ щIыкIэм. ЦIыхум 
и хуитыныгъэм къыщ хьэ-
щыжхэм къапщытащ меди-
цинэ Iуэхутхьэбзэхэр зэ ры-
хуащIэм, зыхуеину хьэп-
шыпхэмкIэ, ерыскъыкIэ 
къы зэрызэрагъэпэщым я 
фIа гъыр. Гулъытэ хэха хуа-

ЩIыхуэр
зытригъэкIыжащ

 
Урысейм и суд приставхэм я федеральнэ 

къулыкъум и Управленэу КъБР-м щыIэм 
Прохладнэ къалэмрэ Прохладнэ районым-
кIэ и къудамэм щIэлът и сабийм ехьэлIауэ 
алимент щIыхуэу сом мелуаным щIигъу 
зэтрезыгъэхьа цIыхухъум теухуа тхылъыр.

Сабийм къыщхьэщыжащ суд пристав-
гъэзэщIакIуэр. Абы щIыхуэ зытелъыр къэра-
лым икIыну хуимыту игъэуващ, банкхэм щи-
хъумэ ахъшэм и быным хуэфащэ Iыхьэр ха-
гъэкIыну зэтриублащ. 

ЦIыхухъум зэтригъэхьа щIыхуэр ипшы-
ныныр уэим щищIым суд приставым абы ма-
шинэ зэригъэкIуэну хуит зыщI и тхылъри къи-
мыгъэсэбэпыфын хуэдэу ищIащ.  Ипэ-
жыпIэкIэ а Iэмалыр сэбэпышхуэ хъуащ. 
ЦIыхухъум, рулым дэтIысхьэ зэрымыхъунур 
къыщыгурыIуэм, щIыхуэр зэрыщыту ипшы-
нащ. 

Суд приставыр Iуэхум хабзэм тету зэрыб-
гъэдыхьам и фIыщIэкIэ балигъ мыхъуа са-
бийм и хуитыныгъэхэр зэфIэувэжащ. 

Сом мин 500-м щIигъу

КъБР-м щыIэ УФССП-м и Налшык къалэ 
къудамэм къыIэрыхьат и сабийхэм яри-
мыту сом мин 500-м щIигъу зэтрезыгъэхьа 
адэм ехьэлIа тхылъыр. 

Балигъ мыхъуа сабийхэм я хуитыныгъэхэр 
з эфIигъэувэжащ суд приставым. ЩIыхуэ 
зытелъыр Урысейм икIыну зэрыхуимытым 
теухуа унафэ ищIащ, банк зыбжанэм щи-

хъумэ ахъшэми хагъэкIыныр яхуигъэлъэ-
гъуащ. 

Приставым мызэ-мытIэу ар щигъэгъуэзащ 
суд унафэр имыгъэзащIэмэ кърикIуэнум, 
итIани щIыхуэр зытригъэкIыртэкъыми, УФ-м 
и КоАП-м и 5.35.1-нэ статьям ипкъ иткIэ ад-
министративнэ жэуапым ирашэлIащ. 

Абы зыри къикIакъым икIи  и сабийхэм 
ахъшэр яритын Iуэху щызэримыхуэм УФ-м и 
УК-м и 157-нэ статьям и 1-нэ Iыхьэм ипкъ ит-
кIэ уголовнэ Iуэху къаIэтын хуей  хъуащ. 

Къуаншэм сом мин 500-м щхьэдэха щIы-
хуэр ипшыныжащ икIи уголовнэ жэуапым 
ехьэлIа Iуэхур зэхуащIыжащ. 

Суд приставым епсэлъа нэужь

ЩIыхуэ егъэпшыныным теухуа апхуэдэ 
Iуэху щыхэплъащ УФССП-м Дзэлыкъуэ 
 къудамэми. 

И сабийр пIынымкIэ къытехуэ ахъшэр имы-
турэ цIыхухъум сом мин 400-м щIигъу зэтри-
гъэхьат. 

Сабийм и хуитыныгъэхэм къыщхьэщыжу, 
къудамэм и лэжьакIуэм абы хуигъэуващ къэ-
ралым имыкIыну, банкхэм щихъумэ и мылъ-
кум ар хагъэкIынкIэ зэрыхъунур, апхуэдэуи 
суд приставым хъыбар иригъэщIащ и адэ 
 къалэнхэр имыгъэзащIэмэ, УФ-м и КоАП-м и 
5.35.I-нэ статьям ипкъ иткIэ административ-
нэ жэуап зэрихьынум теухуауэ. 

Суд приставым епсэлъа иужь цIыхухъур 
зыщIэгупсысыжри щIыхуэр нэсу зытри-
гъэкIыжащ.

Зыгъэхьэзырар 
УАРДЭ Жантинэщ. 

ЦIыкIухэ, фэ, дауи, къыфхэтщ къыдэ-
кIуэтеймэ  дохутырыфI хъуну ехъуапсэ-
хэр. ЦIыхум и узыншагъэр ихъумэным 
теу хуауэ сэбэп ухуэхъуныр, гукъы-
дэмыжыр бгъэхъужыныр гуапагъэ зы-
пылъ Iуэхущ. АтIэ медицинэм и къежьа-
пIэ дыдэм и гугъу фхуэтщIыну дыхуейт! 

МЕДИЦИНЭ тхьэрыIуэр зи цIэкIэ жаIэ 
Гиппократ и гъащIэм теухуауэ сыт тщIэр, 
сыт хуэдэ хъыбархэр иIэ абы? Тхыдэ дэф-
тэрхэм къызэрыхэщымкIэ, Кос хытIыгум 
ди эрэм ипэкIэ 460 гъэм къыщалъхуащ. 
Гиппократ и гъащIэр зыджыжауэ щытахэм 
ящыщ, II лIэщIыгъуэм Урымым (Рим) 
щыпсэуа Эфесский Соран мыпхуэдэу ит-
хауэ щытащ: «Гиппократ и анэр бзылъхугъэ 
къызэрыгуэкIт, ФенераткIэ еджэрт. Гип-
пократ и зэфIэкI телъыджэхэр и адэм и 
деж къикIауэ къыщIэкIынущ. Ар - Гераклид 
– пасэрей Алыджым и дохутыр Iэзэу щы-
тащ». 

Хъыбару зэраIуэтэжымкIэ, Кос хытIыгум 
Асклепие члисэр щыIащ. Абдеж дохутыр-
хэм я школ къыщызэIуахат. Хущхъуэ зэ-
хэлъ хьэнкIэ Iэзэхэм щрагъаджэрт абы. 
Апхуэдэ дохутыр егъэджакIуэхэм ящыщ 
зыт Гиппократ и адэри. Гиппократ, лIакъуэ 
17-кIэ узэIэбэкIмэ, Асклепием къыте-
хъукIауэ щытауэ хуагъэфащэ. 

Дохутыр Iэзэ къызэрыхэкIынум щыхьэт 
техъуэ куэд далъагъурт Гиппократ щыса-
бийм. И адэм ищIэхэм набдзэгубдзаплъэу 
кIэлъыплъырт, дохутыр Iэзэхэм я тхыгъэ-
хэр иджырт. Илъэс 20 щыхъуам Гиппократ 
езым нэхърэ куэдкIэ нэхъыжь дохутырхэм 
я щIэныгъэм хуэдиз бгъэдэлът. IэщIагъэм 
нэхъри зыхигъэгъуэзэну хуейуэ, дунейр 

къызэхикIухьырт. Илъэс бжыгъэкIэ щыIащ 
ар Мысырым, Ливием, Азие ЦIыкIум, 
уеблэмэ скифхэм я къэралыгъуэми. Хущ-
хъуэ зэхэлъхьэ Iэзэхэм я зэфIэкIхэм, я лэ-
жьэкIэм кIэлъыплъащ. ЩIыналъэ куэд 
къы зэхикIухьурэ, тхын щIидзащ «Корпус» 
зы фIища лэжьыгъэ цIэрыIуэр. Трактат хы-
щIу зэхэт а лэжьыгъэр лъабжьэ хуэхъуащ 
иджырей медицинэм. 

Гиппократ япэу тепсэлъыхьащ цIыхум и 
хьэл-щэнхэм (темперамент) икIи хуи-
гъэфэщауэ щытащ цIыхум и Iэпкълъэп-
къым щызекIуэ лъым, лимфэм, зэзым и 
хьэ лыр елъытауэ.  

Гиппократ игъэбелджылауэ щытащ хи-
рургхэм къагъэсэбэп Iэмэпсымэхэр тыншу 
къащтэн папщIэ зэрагъэтIылъыпхъэхэр, 
уIэгъэр зэрапхэ щIыкIэхэр. Сымаджэхэр 
яшх ерыскъым кIэлъыплъыжын хуейуэ 
(диетэ) япэу яхуэзыгъэувари Гиппократщ. 

Дохутырым хэлъын хуей щэнхэми 
тепсэлъыхьащ ар. Сымаджэм дзыхь зы-
хури гъэщIу, нафIэгуфIэу, гуапэу, къаб-
зэлъабзэу хуэпауэ, хуей хъумэ, сымаджэм 
ехьэ лIа щэхур хуэхъумэу щытыпхъэу жи-
Iащ. Ахэращ лъабжьэ хуэхъуар Гиппократ и 
тхьэрыIуэм. Ноби цIыхухэм еIэзэныр IэщIа-
гъэ зыхуэхъухэм абыкIэ тхьэ яIуэри, жэуап 
зэрахьыр къагурыIуэу IэнатIэм пэроувэ. 

Илъэси 109-кIэ псэуауэ хуагъэфащэ Гип-
пократ. И къуэхэри дохутыр Iэзэ хъуауэ щы-
тащ. Ауэ псом нэхъ Iэзэу къалъытэрт езы 
Гиппократ и гъэсэн Полибий, гъэсакIуэм и 
пхъур щхьэгъусэ зыщIар. Къызэрабжым-
кIэ, Гиппократ ди эрэм и пэкIэ 370 гъэм ду-
нейм ехыжащ. 

ХЬЭГЪЭБАНЭ Залинэ. 

Тхьэгъэпсэу ТIалиб илъэс еплIанэм итщ. Налшык къалэм дэт 
сабий сад №8-м макIуэ. Абы адыгэ къафэм щыхуа гъасэри, 
псом хуэмыдэу ар фIэфIщ. Нэхъ къохьэлъэкI адыгэ сабийхэр 
адыгэбзэкIэ зэрымыпсалъэр. ТIалиб и адэ-анэр хущIокъу ар 
анэдэлъхубзэкIэ шэрыуэу псалъэ къудей мы хъуу, и бзэмкIэ 
гупсысэу ягъэсэным. ИкIи ар фIы дыдэу къа зэрехъулIэр 
 уолъагъу, сабийм анэдэлъхубзэр щигъэ шэрыуэкIэ. Анэдэлъхуб-
зэкIэ, лъэпкъ щэнхабзэкIэ псыхьа щIалэ набдзэгубдзаплъэ 
цIыкIур интернетым куэдрэ щапхъэ дахэу щагъэлъагъуэуи уро-
хьэлIэ. 

Къэзыухъуреихь дунейр фIэгъэщIэгъуэнщ, щIыуэпсым и 
зэхэлъыкIэр фIэщIэщыгъуэщ. Куэдым щIоупщIэ, гъэщIэгъуэну 
гупсысэхэр зэрегъэзахуэ. ИлъэситI щыхъуам щIэупщIэу щIи-
дзащ цIыхум и Iэпкълъэпкъыр зэрызэхэтым, гъэм и зэманхэм, 
махуэмрэ жэщымрэ зэрызэблэкIым. Иджы щIоупщIэ цIыху 
 гъащIэм, жьы хъугъэм, адэ-анэмрэ бынымрэ я зэхущытыкIэм, 
нэгъуэщI куэдым. ТIалиб гурыхуэщ. Зэ зэхихамрэ илъэгъуамрэ 
щыгъупщэркъым. Пазл зэпкърилъхьэну фIэфIщ, стIолыщхьэ 
джэгукIэ гъэщIэгъуэнхэм дехьэх.

Псэущхьэхэр фIыуэ елъагъу. ЯхиубыдыкIауэ зыгуэр яхилъа-
гъукIыркъым. Ауэ жеIэ псэущхьэ губжьахэр, дзакъэхэр мылъа-
гъугъуафIэу. 

Тхьэгъэпсэу ТIалиб и адэр программистщ, и анэр егъэ-
джакIуэщ. Адэ-анэм я IэщIагъэхэм ехъуапсэу жиIэркъым абы. 
ПщэфIэным и щэхухэр зригъэщIэным дехьэх, дохутыр фэилъ-
хьэгъуэрэ Iэмэпсымэхэмрэ тыгъэ къыхуащIауэ иIэщи, унагъуэм  
щIэсхэм щIэх-щIэхыурэ «йоIэзэ». «Хэт ухъуну ухуей?» - жиIэу 
еупщIIамэ, «Зыкъомрэ седжэмэ, сызыхуэIэзэр къыхэсхынщ, 
зэкIэ сабий садым сызэрыкIуэр срокъу», - жеIэ. 

НАФIЭДЗ Данэ.

ЦIыкIураш сымэ! Фэ 
ффIэфI къуажэхь къэфщIэ-
ну? Абыхэм уагъэгупсысэ, 
щIэ щыгъуагъ яхэлъщ, къуа-
жэхь къэщIэнкIэ узэпеуэнри 
гухэхъуэщ. АтIэ къуажэхьхэр 
усэ цIыкIууи щызэхалъхьэ 
щыIэщ. Абыхэм я щапхъэу, 
девгъэплъыт АфIэунэ Лиуан 
псэущхьэхэм ятеухуауэ зэхи-
лъхьа къуажэхь нэжэгу-
жэхэм!

КIапсэрыкIуэ – 
Щихъ бэлыхьщ,
ФIы кърикIуэ –
Къытхуоджых. 

ИIэщ напи
Ар си гуапэщ,
Лъабэ цIыкIукIэ 

зетхьэщIыф.
ЩакIуэ Iэзэу 
Дадэкъуапэщ,
Зэщэр Iэзэу
Къеубыдыф.

Ар мэуIуэ,

Къуажэхьхэр Ар мэIущIэ
Джыди уади 
ИмыIыгъ.
ЛэжьакIуэжьу 
еш зымыщIэщ,
Жыгыу щыIэм 
Я дохутырщ.

Ар пэлулэщ,
ЩабэрыкIуэщ,
Iущщ, губзыгъэщ,
Уэт кIэломпI!
Фи джэдэщми
КъыщыкIуэм
Къащти гъащтэ,
ФиIэм щIопщ! 

ЦIыкIуми,
 И щхьэр епIыжыф.
ЗекIуи макIуэ –
КъокIуэжыф.

«Пэрытхэм я зэщIэхъее-
ныгъэ» зэгухьэныгъэм Дзэ-
лыкъуэкъуажэ щиIэ и къу-
дамэм и жэрдэмкIэ абы 
къы щыунэхуащ тхылъ 
клуб. Iуэхур къызэригъэпэ-
щащ филолог, зи узынша-
гъэр мыщIагъуэ сабийхэм 
щадэлажьэу Налшык дэт 
школ хэха №1-м и егъэджа-
кIуэ, Дзэлыкъуэ щIына-
лъэм щыщ Урысбий Ма-
динэ. 

ДЗЭЛЫКЪУЭКЪУАЖЭ и 
пэрытхэм къыхагъэщащ тхы-
лъыр къызэрыпщыхъуам те-
ухуауэ узэпсэлъэну, узэ-
дэуэр шэрыну зэрыгухэхъуэр.

- Тхылъым Iэмал къует блэ-
кIам бгъэзэжынуи, зэман 
узы хэтыр щызу зыхэпщIэнуи, 
къэкIуэнум «ухэплъэнуи». Дэ 
дыхуейщ щхьэж езым и гум 
дыхьэну тхылъ къыщи-
гъуэтын, Iуэху щIэщыгъуэхэм 
зрип щытыну щытрагъэгуш-
хуэн утыку диIэну, - жаIэ ныб-
жьыщIэхэм. 

Тхылъ клубыр къыщызэра-
гъэпэща курыт еджапIэ 
езанэм щIэсхэм яхэуп щIы-
хьат тхылъ зыфIэфIхэр япэу 
зытепсэлъыхьынум теухуауэ. 
Псори зэдэарэзыуэ къытеу-
выIащ Экзюпери Антуан и 
«Маленький принц» Iуэтэж-
таурыхъ гъэщIэгъуэным. 

Класс нэхъыщIэхэм щIэс-
хэр шыпсэм еджащ, я гум 
 къина псалъэ Iущхэр къыха-
гъэщхьэхукIащ, зэджам нэ-
хъыщхьэу къыхахамкIи зэдэ-
гуэшэжащ. «Дэтхэнэми езым 
и вагъуэхэр иIэжщ», «Зэбгъэ-
сам щхьэкIэ жэуап уохь сыт 
щыгъуи», «Гурщ псори зы-
лъагъур, нэкIэ нэхъыщхьэр 
къып хуэлъагъунукъым» - 
 мы п хуэдэ Iущыгъэ хэри  нэ-  
гъуэщIхэри къыхагъэщащ 
цIыкIу хэм. Сабийхэм теплъэ-
гъуэу ягъэлъэгъуащ Экзюпе-
ри и тхыгъэм щыщ пычы-
гъуэхэр. Сурэт щIыным ди-

хьэх хэм шып сэм къыхэщ 
лIыхъужь хэм я теплъэр 
ящIащ. ЦIыкIу хэм уэрэдкIэ, 
къафэкIэ, усэкIэ пшыхьыр 
ягъэдэхащ. 

- Сабийхэм «еджэ» яжепIэ 
къудейкIэ тхылъ къащтэу 
щIа джыкIыну си фIэщ хъур-
къым. Щапхъэ дахэ егъэлъа-
гъун, IуэхуфIкIэ къыдэхьэхын 
хуейщ ахэр. Мыпхуэдэ тхылъ 
клубхэр иджыри республи-
кэм къыщыунэхунущ. Мыр 
япэрейти, сэ езым сызыщыщ 
Дзэлыкъуэ щIыналъэм щы-
дублэмэ нэхъ къэтщтащ, - 
жиIащ Урысбий Мадинэ. 

«Пэрытхэм я зэщIэхъеены-
гъэ» зэгухьэныгъэм Дзэлы-
къуэ районым щиIэ и къуда-
мэм и унафэщI Мамсыр Рус-
лан жиIащ республикэм япэу 
къыщызэIуаха тхылъ клубым 
теухуауэ мурад куэд зэраIэр, 
абы сабийхэм я зэхэщIыкIым 
зыкъомкIэ зригъэужьыну зэ-
рыщыгугъыр. 

Тхылъ клубым щIэблэр 
три шэнущ щIэныгъэм и 
 гъуэгум, абы ныбжьэгъу щы-
зэхуэхъунущ щIэджыкIакIуэ 
цIыкIу х эр, къыщацIыхунущ 
тха кIуэхэр, зыщыхуагъэсэ-
нущ гуапагъэм. 

ГУГЪУЭТ Заремэ. 

щIащ курыт щIэныгъэ ира-
гъэгъуэтын папщIэ зэрыра-
гъаджэ щIыкIэм.

А псоми къадэкIуэу, къэп-
щытакIуэхэр епсэлъащ я 
щхьэ IуэхукIэ закъыхуэзы-
гъэзахэм. 

Къэбэрдей-Балъкъэрым 
и Жылагъуэ кIэлъыплъа-
кIуэ комиссэм и секретарь 
Созаевэ Алкэ жиIащ ба-

лигъ мыхъуахэр УФСИН-м и 
Следственнэ изоляторым 
Урысей Федерацэм щы-
зекIуэ хабзэхэм езэгъыу зэ-
рыщаIыгъыр.

- Шэч зыхуащIхэмрэ ягъэ-
къуаншэхэмрэ я тхьэусы-
хафэ дэ къытIэрыхьакъым, 
- къыхигъэщхьэхукIащ абы.

БАХЪСЭН Азэмэт.

1.Бажэ. 2. Бадзэ. 3. Банэжь. 4. Балий. 5. Бабыщ. 6. Балыджэ. 7. Бащлъыкъ. 8. Бащырбэ.

егъэ джэ ны гъэмрэ щIэ ныгъэмкIэ -  40-15-31; хъы-

